
Монгол Улсын Их Хурлын 2002 оны хаврын чуулганы 4 дүгээр сарын 26-ны өдрийн нэгдсэн хуралдаан 9 цаг 10 минутад Улсын Их Хурлын дарга С.Төмөр-Очир нээж гишүүдийн ирц, хэлэлцэх асуудлын дарааллыг танилцуулав.

Хуралдаанд ирвэл зохих 76 гишүүнээс 54 гишүүн ирц, 71.0 хувийн ирцтэй байв.

Чөлөөтэй: Н.Энхбаяр, Ж.Бямбадорж, Ж.Наранцацралт, Б.Эрдэнэбат, Б.Долгор, С.Дулам, Д.Дэмбэрэлцэрэн, У.Хүрэлсүх, Д.Дондог, С.Төмөр, П.Жасрай, Ц.Шаравдорж, Р.Цогтбаатар, Ц.Оюунбаатар
Өвчтэй: Ш.Бадам, Н.Ганбямба, Ц.Дашдорж, Д.Базарсад, Ц.Ням-Осор, М.Зэнээ, Т.Очирхүү, Р.Содхүү
НЭГ.Өмгөөллийн тухай хуулийн төсөл /анхны хэлэлцүүлэг/

Хэлэлцэж буй асуудлаар ажлын хэсэг 

нар оролцов.

С.Төмөр-Очир: -1.Төслийн З дугаар зүйлийн 3.1.6-г З.2 дахь хэсэг болгон дараахь байдлаар өөрчлөн найруулах.

З.2.Олон улсын шүүхийн байгууллага, бусад байгууллагад үйлчлүүлэгчийн сонирхлыг төлөөлөн оролцож болно гэсэн саналыг дэмжье.

Зөвшөөрсөн 26

Татгалзсан 15

Бүгд 41 –63.4 хувийн саналаар дэмжигдлээ.

Ажлын хэсгээс Л.Ринчин тодруулга хийлээ.

С.Төмөр-Очир: -Төслийн "Өмгөөлөгч" гэсэн 5 дугаар зүйлийн 5.1-ийг дараахь байдлаар өөрчлөн найруулах.

5.1.Хууль зүйн дээд боловсролтой, ял шийтгэлгүй, тогтоосон журмын дагуу мэргэшлийн шалгаруулалтад орж, өмгөөллийн үйл ажиллагаа эрхлэх тусгай зөвшөөрөл авсан иргэнийг өмгөөлөгч гэнэ гэсэн саналыг дэмжье.

Зөвшөөрсөн З1

Татгалзсан 11

Бүгд 42 –73.8 хувийн саналаар дэмжигдлээ.

С.Төмөр-Очир: -Төслийн "Монголын өмгөөлөгчдийн холбоо" гэсэн 6 дугаар зүйлийн 6.1-д "ашгийн төлөө бус" гэсний дараа "төрийн бус байгууллага" гэж нэмэх гэсэн Улсын Их Хурлын гишүүн Н.Болормаагийн саналыг хүлээж авах бололцоогүй.

Улсын Их Хурлын гишүүн Н.Болормаа тайлбар хийв.

Зөвшөөрсөн 1З
Татгалзсан З2

Бүгд 45 –71.1 хувийн саналаар дэмжигдлээ.

С.Төмөр-Очир: -Төслийн "Холбооны их хурал" гэсэн 7 дугаар зүйлийн 7.4-ийн "олонхийн" гэснийг "гуравны нэгийн" гэж өөрчлөх саналыг дэмжье.

Зөвшөөрсөн З7

Татгалзсан 7

Бүгд 44 –84.1 хувийн саналаар дэмжигдлээ.

С.Төмөр-Очир: -Мөн зүйлийн 7.6-гийн "өмгөөлөгчдийн" гэсний дараа "төлөөлөгчдийн" гэж нэмэх гэсэн саналыг дэмжье. 

Зөвшөөрсөн З2

Татгалзсан 1З

Бүгд 45 –71.1 хувийн саналаар дэмжигдлээ.

С.Төмөр-Очир: -Төслийн "Удирдах зөвлөл" гэсэн 8 дугаар зүйлийн 8.4-д "Сахилгын хорооны орон гарсан гишүүнийг нөхөн сонгох" гэсэн заалт нэмэх саналыг дэмжье.

Зөвшөөрсөн З7

Татгалзсан 8

Бүгд 45 –82.2 хувийн саналаар дэмжигдлээ.

С.Төмөр-Очир: -Төслийн "Ерөнхийлөгч" гэсэн 9 дүгээр зүйлийн 9.2 дахь хэсэгт дараахь заалтыг нэмэх:

Гадаад улсын ижил төрлийн байгууллагатай хамтран ажиллах гэсэн  саналыг дэмжье.

Зөвшөөрсөн ЗЗ
Татгалзсан 1З

Бүгд 46 –71.7 хувийн саналаар дэмжигдлээ.

С.Төмөр-Очир: -Төслийн "Хянан шалгагчдын зөвлөл" гэсэн 11 дүгээр зүйлд дараахь 11.З гэсэн хэсэг нэмэх:

11.З.Холбооны санхүүгийн асуудал хариуцсан ажилтан Хянан шалгагчдын зөвлөлд орж болохгүй гэсэн саналыг дэмжье.

Зөвшөөрсөн З6

Татгалзсан 11

Бүгд 47 –76.6 хувийн саналаар дэмжигдлээ.

С.Төмөр-Очир: -Төслийн 12 дугаар зүйлд "Энэ хуулийн 12.1 дэх хэсгийн заалт Өмгөөлөгчид хамтран өмгөөллийн үйл ажиллагаа эрхлэх бие даасан хуулийн этгээд байгуулан ажиллахад үл хамаарна." гэсэн 12.2 дахь хэсэг нэмэх саналыг дэмжье.

Зөвшөөрсөн 40

Татгалзсан 7

Бүгд 47 –85.1 хувийн саналаар дэмжигдлээ.

С.Төмөр-Очир: -Төслийн "Өмгөөлөгчийн бүрэн эрх" гэсэн 14 дүгээр зүйлийн 14.2.9-өөс "залруулга" гэснийг хасах саналыг дэмжье.

Зөвшөөрсөн З7

Татгалзсан 10

Бүгд 47 –78.7 хувийн саналаар дэмжигдлээ.

С.Төмөр-Очир: -Мөн зүйлд "Өмгөөлөгч нь хуулиар хориглосон аливаа зүйлийг үйлчлүүлэгч болон бусдад дамжуулан өгөх, зуучлахыг хориглоно." гэсэн хэсэг нэмэх саналыг дэмжье.

Зөвшөөрсөн З6

Татгалзсан 11

Бүгд 47 –76.6 хувийн саналаар дэмжигдлээ.

С.Төмөр-Очир: -Төслийн "Өмгөөллийн үйл ажиллагааг хэрэгжүүлэх" гэсэн 15 дугаар зүйлд "Энэ хуулийн 15.2, 15.З-д заасан тохиолдолд өмгөөлөгчөө сонгоход нь тодорхой хүний нэр зааж тулгаж болохгүй." гэсэн хэсэг нэмэх саналыг дэмжье.

Зөвшөөрсөн З4

Татгалзсан 14

Бүгд 48 –70.8 хувийн саналаар дэмжигдлээ.

С.Төмөр-Очир: -Төслийн "Мэргэшлийн хороо" гэсэн 19 дүгээр зүйлийн 19.З-г дараахь байдлаар өөрчлөх:

19.З.Мэргэшлийн хорооны бүрэлдэхүүнийг шүүх, прокурор, хууль зүйн асуудал эрхэлсэн төрийн захиргааны төв байгууллагаас тус бүр нэг, Холбооноос зургаан хүний төлөөлөлтэйгээр, тэдгээр байгууллагын саналыг үндэслэн хууль зүй, дотоод хэргийн асуудал эрхэлсэн Засгийн газрын гишүүн батална. Мэргэшлийн хорооны гишүүн нь эрдмийн зэрэг, цолтой байна гэсэн саналыг дэмжье.

Улсын Их Хурлын гишүүн Ц.Нямдорж санал хэлж, ажлын хэсгээс Л.Ринчин нэмэлт, тодруулга хийв.

Зөвшөөрсөн 27

Татгалзсан 22

Бүгд 49 –55.1 хувийн саналаар дэмжигдлээ.

С.Төмөр-Очир: -Мөн зүйлийн 19.4-ийг дараахь байдлаар өөрчлөн найруулах:

19.4.Мэргэшлийн хорооны даргыг уг хорооны гишүүдийн олонхийн саналаар сонгоно гэсэн саналыг дэмжье.

Зөвшөөрсөн З2

Татгалзсан 15

Бүгд 47 –68.1 хувийн саналаар дэмжигдлээ.

С.Төмөр-Очир: -Мөн зүйлд "Мэргэшлийн хороо нь Холбооны дэргэд ажиллах бөгөөд түүнийг Холбооны их хурлаас байгуулна" гэсэн өөрчлөлт оруулах саналыг дэмжье. 

УИХ-ын гишүүн Н.Болормаа саналаа татаж авсан тул санал хураалт явагдсангүй. 

С.Төмөр-Очир: - Төслийн "Тусгай зөвшөөрлийг хүчингүй болгох" гэсэн 21 дүгээр зүйлийн 21.1.6 дахь заалтын эхэнд "хүндэтгэн үзэх шалтгаангүйгээр" гэж нэмэх саналыг дэмжье.

Зөвшөөрсөн З4

Татгалзсан 1З

Бүгд 47 –72.3 хувийн саналаар дэмжигдлээ.

С.Төмөр-Очир: -Төслийн "Төлбөрийн чадваргүй иргэний өмгөөллийн зардал" гэсэн 2З дугаар зүйлийн 2З.1-ийг дараахь байдлаар өөрчлөх:

2З.1.Төлбөрийн чадваргүй иргэний өмгөөллийн зардлыг улсын төсвөөс санхүүжүүлнэ. Энэхүү санхүүжилтийг Холбоонд олгох бөгөөд уг зардлыг санхүүжүүлэх, тайлан тооцоо гаргах журмыг хууль зүй, дотоод хэргийн асуудал эрхэлсэн Засгийн газрын гишүүн баталж, хэрэгжилтэд нь хяналт тавина" гэсэн саналыг дэмжье.

Зөвшөөрсөн ЗЗ
Татгалзсан 14

Бүгд 47 –70.2 хувийн саналаар дэмжигдлээ.

С.Төмөр-Очир: -Мөн зүйлд "Өмгөөлөгч жилд хоёр удаа төлбөрийн чадваргүй иргэнийг үнэ төлбөргүй өмгөөлөх үүрэгтэй. Хэрэв төлбөрийн чадваргүй иргэний тоо өмгөөлөх иргэний тооноос давбал тэдний өмгөөллийн зардлыг улсын төсвөөс санхүүжүүлнэ." гэсэн саналыг хүлээж авах бололцоогүй.

Улсын Их Хурлын гишүүн Д.Лүндээжанцан, Д.Дэмбэрэл нар санал хэллээ.

Зөвшөөрсөн 17

Татгалзсан З4

Бүгд 51 –33.3 хувийн саналаар дэмжигдлээ.

С.Төмөр-Очир: -Төслийн "Өмгөөлөгчийн хариуцлагын даатгал" гэсэн 24 дүгээр зүйлийн 24.4-ийн "хууль зүй, дотоод хэргийн асуудал эрхэлсэн Засгийн газрын гишүүн" гэснийг "Холбоо" гэж өөрчлөх гэсэн саналыг дэмжье.

Зөвшөөрсөн З9

Татгалзсан 1З

Бүгд 52 –75.0 хувийн саналаар дэмжигдлээ.

С.Төмөр-Очир: -Төслийн "Өмгөөллийн хариуцлага" гэсэн 25 дугаар зүйлийн 25.1, 25.2-ыг хасах саналыг дэмжье.

Зөвшөөрсөн З7

Татгалзсан 15

Бүгд 52 –71.2 хувийн саналаар дэмжигдлээ.

С.Төмөр-Очир: -Төслийн "Өмгөөлөгчдийн бүртгэл" гэсэн 26 дугаар зүйлийг хасах саналыг дэмжье.

Зөвшөөрсөн 38

Татгалзсан 14

Бүгд 52 –73.1 хувийн саналаар дэмжигдлээ.

Улсын Их Хурлын гишүүн Г.Нямдаваа санал хэлэв.

С.Төмөр-Очир: -Хуулийн төслийг эцсийн хэлэлцүүлэгт бэлтгэх нь зүйтэй гэсэн саналыг дэмжье.

Зөвшөөрсөн З7

Татгалзсан 14

Бүгд 51 –72.5 хувийн саналаар дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 

Уг асуудлыг 9 цаг 50 минутад хэлэлцэж дуусав.

ХОЁР.Монгол Улс, Азийн хөгжлийн банкны хооронд байгуулсан Хөдөө орон нутгийн санхүүжилтийн зээлийн гэрээг соёрхон батлах тухай хуулийн төсөл
Хэлэлцэж буй асуудлаар ажлын хэсэг Санхүү, эдийн засгийн сайд Ч.Улаан, тус яамны Эдийн засгийн хамтын ажиллагааны удирдлага, зохицуулалтын газрын дарга Х.Амарсайхан, мэргэжилтэн Ц.Тунгалаг, Улсын Их Хурлын Тамгын газрын ерөнхий нарийн бичгийн дарга Д.Батбаатар, Хуулийн хэлтсийн зөвлөх Г.Цэрэндулам, Байнгын хорооны референт М.Элбэгдорж нар байлцав.

Төсөл санаачлагчийн илтгэлийг Санхүү, эдийн засгийн сайд Ч.Улаан танилцуулав.

Хэлэлцэж буй асуудалтай холбогдуулан Улсын Их Хурлын гишүүн Ц.Дамиран, Н.Гэрэлсүрэн, Б.Өвгөнхүү, Л.Гүндалай, Ц.Шийрэвдамба, Б.Баттулга, Л.Цэрэнжав нарын асуусан асуултад Улсын Их Хурлын гишүүн Ч.Улаан, ажлын хэсгээс Х.Амарсайхан нар нэмэлт, тайлбар өглөө.

Хуулийн төслийн талаарх Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Б.Шаравсамбуу танилцуулав.

С.Төмөр-Очир: - Монгол Улс, Азийн хөгжлийн банкны хооронд байгуулсан Хөдөө орон нутгийн санхүүжилтийн зээлийн гэрээг соёрхон батлах тухай хуулийн төслийг хэлэлцье.

Зөвшөөрсөн 41

Татгалзсан 4

Бүгд 45 –91.1 хувийн саналаар дэмжигдлээ.

С.Төмөр-Очир: - Монгол Улс, Азийн хөгжлийн банкны хооронд байгуулсан Хөдөө орон нутгийн санхүүжилтийн зээлийн гэрээг соёрхон батлах саналыг дэмжье.

Зөвшөөрсөн 4З
Татгалзсан З

Бүгд 46 -93.5 хувийн саналаар батлагдлаа.

Уг асуудлыг 10 цаг 30 минутад хэлэлцэж дуусав.

ГУРАВ.Монгол Улс, Олон улсын хөгжлийн ассоциацийн хооронд байгуулсан "Шүүх эрх зүйн шинэчлэлт төсөл"-ийн зээлийн гэрээг соёрхон батлах тухай хуулийн төсөл
Хэлэлцэж буй асуудлаар ажлын хэсэг Хууль зүй, дотоод хэргийн сайд Ц.Нямдорж, Санхүү, эдийн засгийн дэд сайд Л.Энхтайван, тус яамны Эдийн засгийн хамтын ажиллагааны удирдлага, зохицуулалтын газрын мэргэжилтэн Х.Амарсайхан, Шүүх, эрх зүйн шинэчлэлт төслийн зохицуулагч Б.Бат-Оргил, дэд зохицуулагч Д.Оюунчимэг, Улсын Их Хурлын Тамгын газрын хуулийн зөвлөх Г.Цэрэндулам, Байнгын хорооны референт М.Элбэгдорж нар байлцав.

Төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав.

Хэлэлцэж буй асуудалтай холбогдуулан Улсын Их Хурлын гишүүн Д.Түмэндэмбэрэл, Н.Болормаа, Л.Цэрэнжав, Б.Өвгөнхүү нарын асуусан асуултад Улсын Их Хурлын гишүүн Ц.Нямдорж, ажлын хэсгээс Б.Бат-Оргил, Д.Оюунчимэг нар нэмэлт тайлбар өглөө.

Уг хуулийн төслийн талаар Аюулгүй байдал, гадаад бодлогын байнгын хорооны дүгнэлтийг Улсын Их Хурлын гишүүн Б.Баттулга танилцуулав.

С.Төмөр-Очир: - Монгол Улс, Олон улсын хөгжлийн ассоциацийн хооронд байгуулсан "Шүүх эрх зүйн шинэчлэлт төсөл"-ийн зээлийн гэрээг соёрхон батлах тухай хуулийн төслийг хэлэлцье.

Зөвшөөрсөн З9

Татгалзсан 7

Бүгд 46 –84.8 хувийн саналаар дэмжигдлээ.

С.Төмөр-Очир: - Монгол Улс, Олон улсын хөгжлийн ассоциацийн хооронд байгуулсан "Шүүх эрх зүйн шинэчлэлт төсөл"-ийн зээлийн гэрээг соёрхон батлах тухай хуулийн төслийг баталъя.

Зөвшөөрсөн 42

Татгалзсан 4

Бүгд 46 –91.3 хувийн саналаар батлагдлаа.

Уг асуудлыг 10 цаг 50 минутад хэлэлцэж дуусав.

ДӨРӨВ.Улсын Их Хурлын гишүүн М.Далайхүүгийн асуулгатай холбогдуулан Эрүүл мэндийн сайд П.Нямдаваа мэдээлэл хийв.

Хэлэлцэж буй асуудлаар ажлын хэсэг Эрүүл мэндийн сайд П.Нямдаваа, төрийн нарийн бичгийн дарга Ц.Содномпил, тус яамны газрын дарга Т.Эрхэмбаатар, УИХ-ын Тамгын газрын Хяналт, шалгалтын хэлтсийн дарга Ж.Батсайхан, зохион байгуулагч Ц.Болормаа нар байлцав.

Асуулгатай холбогдуулан Улсын Их Хурлын гишүүн Э.Гомбожав, Г.Нямдаваа, Ч.Раднаа, Д.Оюунхорол, Б.Шаравсамбуу, А.Базархүү, Д.Түмэндэмбэрэл нарын асуусан асуултад ажлын хэсгээс П.Нямдаваа, Ц.Содномпил, Т.Эрхэмбаатар нар нэмэлт, тайлбар өглөө.

Улсын Их Хурлын гишүүн М.Далайхүү санал хэлэв.

Уг асуудлын 12 цаг 42 минутад хэлэлцэж дуусав.

Монгол Улсын Их Хурлын дарга С.Төмөр-Очир Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай, Нийгмийн даатгалын сангаас олгох ажилгүйдлийн тэтгэмжийн тухай хуульд нэмэлт, өөрчлөлт оруулах тухай, Эмийн тухай хуульд нэмэлт, өөрчлөлт оруулах тухай, Гаалийн тухай хуульд нэмэлт, өөрчлөлт оруулах тухай, Эрүүл мэндийн тухай хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Монгол Улс Олон улсын хөгжлийн ассоциацийн хооронд 2002 оны 1 дүгээр сарын 22-ны өдөр байгуулсан "Шүүх эрх зүйн шинэчлэл" төслийн зээлийн гэрээг батлах тухай, Монгол Улс Азийн хөгжлийн банкны хооронд 2002 оны 1 дүгээр сарын 29-ны өдөр байгуулсан Орон сууцны санхүүжилтийн төслийн зээлийн гэрээг батлах тухай, Монгол Улс Азийн хөгжлийн банкны хооронд 2002 оны 1 дүгээр сарын 29-ны өдөр байгуулсан Хөдөө орон нутгийн санхүүжилтийн төслийн зээлийн гэрээг батлах тухай Монгол Улсын хуулиуд, Нийгмийн даатгалын тухай хуульд нэмэлт, өөрчлөлт оруулах тухай хуулийн төслийг буцаах тухай, Үндсэн хуулийн цэцийн 2002 оны 01 дүгээр дүгнэлтийн тухай, Үндсэн хуулийн цэцийн 2002 оны 02 дугаар дүгнэлтийн тухай Улсын Их Хурлын тогтоолуудын эцсийн найруулгуудыг тус тус уншиж танилцуулав.

Улсын Их Хурлын гишүүд дээрх хууль, тогтоолуудын эцсийн найруулгуудыг сонсов.

Уг асуудлыг 12 цаг 50 минутад хэлэлцэж дуусав.

Өглөөний хуралдаан 12 цаг 50 минутад завсарлав.

Оройн хуралдаан 16 цаг 40 минутад эхэлж, ирвэл зохих 76 гишүүнээс 41 гишүүн ирж, 53.9 хувийн ирцтэй байлаа.

Чөлөөтэй: Н.Энхбаяр, Ж.Бямбадорж, Ж.Наранцацралт, Б.Эрдэнэбат, Б.Долгор, С.Дулам, Д.Дэмбэрэлцэрэн, У.Хүрэлсүх, Д.Дондог, С.Төмөр, П.Жасрай, Ц.Шаравдорж, Р.Цогтбаатар, Д.Сугар, Ц.Нямдорж, П.Нямдаваа, Ш.Гунгаадорж, Л.Одончимэд, Д.Арвин, Б.Эрдэнэбилэгт, Н.Энхболд, Д.Алтай, Ч.Улаан, О.Нигамет, Т.Ганди
Өвчтэй: Н.Ганбямба, Ц.Дашдорж, Д.Базарсад, Ц.Ням-Осор, М.Зэнээ, Р.Содхүү, Б.Баатарзориг, Н.Тогтох, О.Сүрэн, Ц.Шийрэвдамба
ТАВ.Засгийн газрын мэдээлэл / Мэдээллийг Дэд бүтцийн сайд Б.Жигжид/

Хэлэлцэж буй асуудлаар ажлын хэсэг Дэд бүтцийн сайд Б.Жигжид, дэд сайд У.Уламбаяр, тус яамны Төрийн захиргааны удирдлагын газрын дарга Ш.Сономдагва, Түлш, эрчим хүчний бодлого, зохицуулалтын газрын дарга Ц.Сүхбаатар, Зам, тээвэр, мэдээлэл, холбоо, аялал, жуулчлалын бодлого зохицуулалтын газрын дарга Ж.Сэрээтэр, Хамтын ажиллагааны хэлтсийн дарга Д.Наранпүрэв, Барилга, хот байгуулалтын бодлого, зохицуулалтын газрын дарга И.Сүрэнбаяр, Мэдээлэл, хяналт шинжилгээ, үнэлгээний газрын орлогч дарга Ө.Одгэрэл, Дэд бүтцийн улсын хяналтын албаны дарга Н.Лхагва, Иргэний нисэхийн ерөнхий газрын Бодлого, гадаад харилцааны хэлтсийн дарга Г.Даваа, Барилга, хот байгуулалтын нийтийн аж ахуйн газрын дарга Б.Бямбажав, Нүүрсний газрын дарга З.Төмөрбаатар, Авто тээврийн газрын дэд дарга Н.Зориг, Авто замын газрын дарга Р.Буд, УБТЗ-ын ХЭГ-ын ерөнхий инженер Д.Болд, Аялал, жуулчлалын газрын дэд дарга Д.Лхагвадаш, Шуудан, цахилгаан холбооны газрын дэд дарга Б.Даваацэрэн, Засгийн газрын Хэрэг эрхлэх газрын референт Ж.Уранчимэг, Улсын Их Хурлын Тамгын газрын Хяналт шалгалтын хэлтсийн зохион байгуулагч Ц.Болормаа нар оролцов.

Дэд бүтцийн салбарт гадаадын зээл, тусламжийн ашиглалт, зээлийн эргэн төлөлтийн цаашдын төлөвийн талаар мэдээллийг Дэд бүтцийн сайд Б.Жигжид танилцуулав.

Мэдээллийн талаар Улсын Их Хурлын гишүүн А.Базархүү, Ч.Раднаа, Л.Даваацэдэв, Х.Жекей, Ё.Баярсайхан, Н.Болормаа, Ц.Оюунбаатар, Л.Гүндалай, Г.Төртогтох, Ц.Дамиран, Р.Гаваа, Л.Цэрэнжав, С.Оюун, Х.Балсандорж, Ц.Өөлд нарын асуусан асуултад ажлын хэсгээс Б.Жигжид, Б.Даваацэрэн, Р.Буд, Ц.Сүхбаатар, З.Төмөрбаатар нар хариулж, нэмэлт тайлбар хийлээ.

Уг асуудлыг 19 цаг 30 минутад хэлэлцэж дуусав. 

10.02-10.10 цагт Өмнөговь аймаг, 11.30-11.40 цагт  16.42-17.00 цагт
17.36-17.45 цагт       Улсын Их Хурлын чуулганы танхим, үйл ажиллагааг үзэж сонирхов.

Энэ өдрийн хуралдаан 19 цаг 30 минутад өндөрлөв.

ТАНИЛЦСАН:

ЕРӨНХИЙ НАРИЙН
БИЧГИЙН ДАРГА





Д.БАТБААТАР

ХУРАЛДААНЫ НАРИЙН

      БИЧГИЙН ДАРГА




Г.НАРАНТУЯА

МОНГОЛ УЛСЫН ИХ ХУРЛЫН 2002 ОНЫ ХАВРЫН

ЧУУЛГАНЫ 4 ДҮГЭЭР САРЫН 26-НЫ ӨДРИЙН
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

9. –

С.Төмөр-Очир: -Гишүүдийн өглөөний амгаланг айлтгая. 4 дүгээр сарын 26-ны өдрийн нэгдсэн хуралдаан нээснийг мэдэгдье.

Өнөөдрийн хуралдаанаар:

-Өмгөөллийн тухай хуулийн төсөл /анхны хэлэлцүүлэг/

-Монгол Улс, Азийн хөгжлийн банкны хооронд байгуулсан Хөдөө орон нутгийн санхүүжилтийн зээлийн гэрээг соёрхон батлах тухай хуулийн төсөл
-Монгол Улс, Олон улсын хөгжлийн ассоциацийн хооронд байгуулсан "Шүүх эрх зүйн шинэчлэлт төсөл"-ийн зээлийн гэрээг соёрхон батлах тухай хуулийн төсөл
-Улсын Их Хурлын гишүүн М.Далайхүүгийн тавьсан асуулгын хариуг Эрүүл мэндийн сайд П.Нямдаваа танилцуулна.

-Бусад асуудал.

-Засгийн газрын мэдээллийн цагаар Дэд бүтцийн сайд Б.Жигжид мэдээлэл хийнэ.

Хэлэлцэх асуудалдаа оръё. Өмгөөллийн хуулийг хэлэлцэж байгаад завсарласан, үргэлжлүүлэн хэлэлцье. 

Өмгөөллийн тухай хуулийн төсөлд санал хураалгахаар зарчмын зөрүүтэй саналуудын томьёолол та бүхэнд тараагдсан байгаа. Саналаа хурааж эхэлье.

1.Төслийн З дугаар зүйлийн 3.1.6-г З.2 дахь хэсэг болгон дараахь байдлаар өөрчлөн найруулах.

З.2.Олон улсын шүхийн байгууллага, бусад байгууллагад үйлчлүүлэгчийн сонирхлыг төлөөлөн оролцож болно гэсэн ийм заалт болгон найруулж байна. Хууль зүйн байнгын хорооны саналыг дэмжье гэдгээр санал хураалт явуулъя.

Зөвшөөрсөн 26

Татгалзсан 15

Бүгд 41 –63.4 хувийн саналаар дэмжигдлээ.

Л.Ринчин: -Хуучин төсөл дээр энэ санаа нь хэвээрээ л дээ хуучин төслөөрөө ийм санаа байсан юм. Олон улсын шүүх гадаадын бусад байгууллагуудад тэдгээрийн дүрэм, зааварт заасан бол төлөөлөн оролцож болно гэж. Тэгэхээр энийг хасаад тэр дүрэмд заасан, заагаагүйг нь нөхцөл болгож тавиад яах вэ ерөөсөө тэнд оролцож болно гэсэн ийм нээлттэй ерөнхий байдлаар найруулъя гэсэн ийм юм байгаа. Тэр үгийг л хассан юм.

С.Төмөр-Очир: -Төслийн "Өмгөөлөгч" гэсэн 5 дугаар зүйлийн 5.1-ийг дараахь байдлаар өөрчлөн найруулах.

5.1.Хууль зүйн дээд боловсролтой, ял шийтгэлгүй, тогтоосон журмын дагуу мэргэшлийн шалгаруулалтад орж, өмгөөллийн үйл ажиллагаа эрхлэх тусгай зөвшөөрөл авсан иргэнийг өмгөөлөгч гэнэ гэсэн байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З1

Татгалзсан 11

Бүгд 42 –73.8 хувийн саналаар дэмжигдлээ.

З.Төслийн "Монголын өмгөөлөгчдийн холбоо" гэсэн 6 дугаар зүйлийн 6.1-д "ашгийн төлөө бус" гэсний дараа "төрийн бус байгууллага" гэж нэмэх гэсэн санал байна. Байнгын хороо дэмжээгүй Улсын Их Хурлын гишүүн Төмөр, Болормаа нарын гаргасан санал. Болормаа гишүүн цөөнх болсон байна.

Болормаа гишүүний саналыг сонсоё.

Н.Болормаа: -Хууль зүйн байнгын хороон дээр Монголын өмгөөлөгчдийн холбооны тодорхойлолтын асуудлаар 6.1 дээр цөөнх болсон юм. Өнөөдөр Монголын өмгөөлөгчдийн холбоо бол төрийн бус байгууллага. Тэгэхээр Үндсэн хуулийн 16 дугаар зүйлийн 10-т бий Монгол Улсын иргэн нийгмийн болон өөрсдийн ашиг сонирхол, үзэл бодлын үүднээс эвлэлдэн нэгдэх, нам, олон нийтийн байгууллага байгуулах энэ эрхийг баталгаажуулсан байгаа.

1997 онд батлагдсан төрийн бус байгууллагын тухай хуулинд төрийн бус байгууллага гэж иргэд, төрийн байгууллагаас бусад хуулийн этгээдээс нийгмийн болон өөрсдийн ашиг сонирхол, үзэл бодлын үүднээс сайн дурын үндсэн дээр байгуулагдсан үйл ажиллагаагаа төрөөс хараат бус өөрийгөө удирдах зарчмаар явуулдаг ашгийн төлөө бус байгууллагыг төрийн бус байгууллага гэж хэлнэ гэж тодорхойлсон. Одоо мөрдөж байгаа энэ хуулиар Төрийн бус байгууллагыг нийгэмд үйлчилдэг төрийн бус байгууллага, гишүүддээ үйлчилдэг төрийн бус байгууллага гэж хувааж байгаа юм. 

Тэгэхээр Монголын өмгөөлөгчдийн холбооны энэ хуулинд орж ирж байгаа Их Хурал байгуулагдаж байгаа өөрийгөө удирдах холбооны дээд байгууллага сонгож байгаа яг үндсэн шинж чанараараа Монголын өмгөөлөгчдийн холбоо төрийн бус байгууллага юмаа. Ажлын хэсэг дээр болон Хууль зүйн байнгын хороон дээр ажлын хэсэг ялангуяа Хууль зүй, дотоод хэргийн яамны ажилтнуудаас надад тайлбар өгч байсан. Улаан загалмайн нийгэмлэг, Хэрэглэгчдийн эрх ашгийг хамгаалах зэрэг энэ байгууллагууд бүгдээрээ өвөрмөц статустай гэж. Гэтэл энэ бүх хуулиудыг авч үзлээ МУЗН-ийн эрх зүйн байдлын тухай хуулийн 5.1-д нийгэмд үйлчилдэг төрийн бус хүмүүнлэгийн байгууллага гэж тодорхойлсон байна. 1991 оны хэрэглэгчдийн эрх ашгийг хамгаалах тухай хуулийн 10-р зүйлд хэрэглэгчдийн эрхийг хамгаалах төрийн бус байгууллагын эрх гэдгийг хуульчилсан байна.

Тийм учраас одоо мөрдөж байгаа энэ хуулиуддаа нийцүүлэх, ер нь саяхан баталсан Иргэний хуулин дээр ч гэсэн ашгийн, ашгийн төлөө бус байгууллагууд хуулийн этгээд нь ашгийн, ашгийн төлөө бус байна. Хуулийн этгээдийн төрлийг ЗЗ дугаар зүйлд зааж өгсөн байгаа. Тийм учраас Монголын өмгөөлөгчдийн холбоо бол өмгөөлөгчдийг эгнээндээ нэгтгэсэн тэдний эрх ашгийг хамгаалах зорилготой мэргэшлийн ашгийн төлөө бус төрийн бус байгууллага гэж тодорхойлох нь зүйтэй гэж үзэж байгаа юм. Тийм учраас ашгийн төлөө бус гэсний дараа төрийн бус байгууллага гэсэн энэ тодорхойлолтыг хийж өгөх ёстой гэсэн энэ асуудлаар цөөнх болсон. Ер нь дэлхий нийтэд ч гэсэн Монголын өмгөөлөгчдийн байгууллага төрийн бус байгууллага байдаг.

С.Төмөр-Очир: - Санал хураалт явуулъя. Байнгын хороо дэмжээгүй санал байна. Тийм учраас байнгын хорооны саналаар Болормаа, Төмөр гишүүн нарын саналыг хүлээж авах бололцоогүй гэдгээр санал хураалт явуулъя.

Зөвшөөрсөн 1З
Татгалзсан З2

Бүгд 45 –71.1 хувийн саналаар Болормаа гишүүний саналыг хүлээж авлаа.

4.Төслийн "Холбооны их хурал" гэсэн 7 дугаар зүйлийн 7.4-ийн "олонхийн" гэснийг "гуравны нэгийн" гэж өөрчлөх санал байна. Байнгын хорооны санал байнгын хорооны саналыг дэмжье гэдгээр санал хураалт явуулъя.

Зөвшөөрсөн З7

Татгалзсан 7

Бүгд 44 –84.1 хувийн саналаар дэмжигдлээ.

5.Мөн зүйлийн 7.6-гийн "өмгөөлөгчдийн" гэсний дараа "төлөөлөгчдийн" гэж нэмэх гэсэн байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З2

Татгалзсан 1З

Бүгд 45 –71.1 хувийн саналаар дэмжигдлээ.

6.Төслийн "Удирдах зөвлөл" гэсэн 8 дугаар зүйлийн 8.4-д "Сахилгын хорооны орон гарсан гишүүнийг нөхөн сонгох" гэсэн заалт нэмэх гэсэн санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З7

Татгалзсан 8

Бүгд 45 –82.2 хувийн саналаар дэмжигдлээ.

7.Төслийн "Ерөнхийлөгч" гэсэн 9 дүгээр зүйлийн 9.2 дахь хэсэгт дараахь заалтыг нэмэх:

Гадаад улсын ижил төрлийн байгуллагатай хамтран ажиллах. Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн ЗЗ
Татгалзсан 1З

Бүгд 46 –71.7 хувийн саналаар дэмжигдлээ.

8.Төслийн "Хянан шалгагчдын зөвлөл" гэсэн 11 дүгээр зүйлд дараахь 11.З гэсэн хэсэг нэмэх:

11.З.Холбооны санхүүгийн асуудал хариуцсан ажилтан Хянан шалгагчдын зөвлөлд орж болохгүй. Байнгын хорооны санал байна. Байнгын хорооны саналыг дэмжье гэдгээр санал хураалт явуулъя. 

Зөвшөөрсөн З6

Татгалзсан 11

Бүгд 47 –76.6 хувийн саналаар дэмжигдлээ.

9.Төслийн 12 дугаар зүйлд "Энэ хуулийн 12.1 дэх хэсгийн заалт Өмгөөлөгчид хамтран өмгөөллийн үйл ажиллагаа эрхлэх бие даасан хуулийн этгээд байгуулан ажиллахад үл хамаарна." гэсэн 12.2 дахь хэсэг нэмэх байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 40

Татгалзсан 7

Бүгд 47 –85.1 хувийн саналаар дэмжигдлээ.

10.Төслийн "Өмгөөлөгчийн бүрэн эрх" гэсэн 14 дүгээр зүйлийн 14.2.9-өөс "залруулга" гэснийг хасах гэж байна. Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З7

Татгалзсан 10

Бүгд 47 –78.7 хувийн саналаар дэмжигдлээ.

11.Мөн зүйлд "Өмгөөлөгч нь хуулиар хориглосон аливаа зүйлийг үйлчлүүлэгч болон бусдад дамжуулан өгөх, зуучлахыг хориглоно." гэсэн хэсэг нэмэх байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З6

Татгалзсан 11

Бүгд 47 –76.6 хувийн саналаар дэмжигдлээ.

12.Төслийн "Өмгөөллийн үйл ажиллагааг хэрэгжүүлэх" гэсэн 15 дугаар зүйлд "Энэ хуулийн 15.2, 15.З-д заасан тохиолдолд өмгөөлөгчөө сонгоход нь тодорхой хүний нэр зааж тулгаж болохгүй." гэсэн хэсэг нэмэх байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З4

Татгалзсан 14

Бүгд 48 –70.8 хувийн саналаар дэмжигдлээ.

1З.Төслийн "Мэргэшлийн хороо" гэсэн 19 дүгээр зүйлийн 19.З-г дараахь байдлаар өөрчлөх:

19.З.Мэргэшлийн хорооны бүрэлдэхүүнийг шүүх, прокурор, хууль зүйн асуудал эрхэлсэн төрийн захиргааны төв байгууллагаас тус бүр нэг, Холбооноос зургаан хүний төлөөлөлтэйгээр, тэдгээр байгууллагын саналыг үндэслэн хууль зүй, дотоод хэргийн асуудал эрхэлсэн Засгийн газрын гишүүн батална. Мэргэшлийн хорооны гишүүн нь эрдмийн зэрэг, цолтой байна гэсэн байнгын хорооны санал байна. Байнгын хорооны саналыг дэмжье.

Нямдорж гишүүний саналыг сонсоё.

Ц.Нямдорж: - Ринчин гуай эрдмийн цол, зэрэгтэй гэдгийг боливол яасан юм бэ.

Л.Ринчин: - Тэгэхээр энэ дээр ийм байгаа юм. Ажлын хэсэг дээр ярьсан, байнгын хороон дээр ч ярьсан. Мэргэшлийн цол, зэрэгтэй гэдгийг хасъя гэж байгаа юм. Энэ дээр бүр байх шаардлагатай гэж үзэж байгаа юм. Яагаад гэвэл өмгөөлөгч өндөр мэргэжлийн гэдэг ийм ерөнхий агуулга, зарчим тавигдаж байгаа шүү дээ. Тэгээд баклавраа шалгаад, эсвэл баклавр дэд эрдэмтэн, доктор шалгаад байх ний нуугүй ярихад  ёс суртахууны эрхгүй байна. Юунд тэгээд Монгол Улсын эрдэмтдийг зэрэглэл тогтоож байгаа билээ энэ чинь.

Ц.Дамиран: -Олон жил ажилласан сайн туршлагатай өмгөөлөгч ямар ч эрдэмтэн, профессор, доктор байдаг байхгүй юу.

Л.Ринчин: -Туршлага гэдэг чинь өөр л дөө бид эрдмийг ярьж байгаа юм. Мэргэжил гэдэг чинь эрдэмтэйгээ холбоотой л доо. Энэ ёс суртахууны эрхтэй байх ёстой чиний мэдлэгийг шалгах. Энэ үүднээсээ энэ байх шаардлагатай.



Ц.Нямдорж: -Зовлон юунд байна вэ гэхээр зэрэг энд янз янзын хүн эрдэмтэн болчихоод болохгүй байна шүү дээ. Их сургуулийн түргэвчилсэн сургалттай хуулийн ангид 2 жил 6 сараар төгсчихөөд 2 жилийн дараа доктор болж байна шүү дээ.

Л.Ринчин: - Тэрнийг энд яриад яах вэ тэрнийгээ тэндээ л янзлах хэрэгтэй л дээ. Ямар ч гэсэн хуулийн дагуу төрөөс олгосон юмыг бид нар өөрсөд дээрээ тусгая гэж бодож байгаа.

С.Төмөр-Очир: - Саналаа хураагаад шийдье. Ажлын хэсэг нэгэнт зөвшөөрөхгүй байгаа учраас ажлын хэсэг, байнгын хороогоор орж ирсэн юмыг өөрчлөх тэр саналаараа шийдье.

Байнгын хорооны саналыг дэмжье гэдгээр санал хураалт явуулъя.

Зөвшөөрсөн 27

Татгалзсан 22

Бүгд 49 –55.1 хувийн саналаар дэмжигдлээ.

14.Мөн зүйлийн 19.4-ийг дараахь байдлаар өөрчлөн найруулах:

19.4.Мэргэшлийн хорооны даргыг уг хорооны гишүүдийн олонхийн саналаар сонгоно гэсэн байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З2

Татгалзсан 15

Бүгд 47 –68.1 хувийн саналаар дэмжигдлээ.

15.Мөн зүйлд "Мэргэшлийн хороо нь Холбооны дэргэд ажиллах бөгөөд түүнийг Холбооны их хурлаас байгуулна" гэсэн өөрчлөлт оруулах санал байна. Болормаа гишүүний санал байна. Байнгын хороо дэмжээгүй санал байна.

Болормаа гишүүний саналыг сонсоё.

Н.Болормаа: -19.3 дээр батлагдсан учраас энэ саналаа татаж авлаа.

С.Төмөр-Очир: - Болормаа гишүүн саналаа татаж авсан учраас 15 дахь санал дээр санал хураах шаардлагагүй боллоо.

16.Төслийн "Тусгай зөвшөөрлийг хүчингүй болгох" гэсэн 21 дүгээр зүйлийн 21.1.6 дахь заалтын эхэнд "хүндэтгэн үзэх шалтгаангүйгээр" гэж нэмэх гэсэн байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З4

Татгалзсан 1З

Бүгд 47 –72.3 хувийн саналаар дэмжигдлээ.

17.Төслийн "Төлбөрийн чадваргүй иргэний өмгөөллийн зардал" гэсэн 2З дугаар зүйлийн 2З.1-ийг дараахь байдлаар өөрчлөх:

2З.1.Төлбөрийн чадваргүй иргэний өмгөөллийн зардлыг улсын төсвөөс санхүүжүүлнэ. Энэхүү санхүүжилтийг Холбоонд олгох бөгөөд уг зардлыг санхүүжүүлэх, тайлан тооцоо гаргах журмыг Хууль зүй, дотоод хэргийн асуудал эрхэлсэн Засгийн газрын гишүүн баталж, хэрэгжилтэд нь хяналт тавина" гэсэн зүйл байна. УИХ-ын гишүүн Н.Болормаа, Д.Мөрөн, С.Төмөр нарын гаргасан санал. Байнгын хороо дэмжсэн санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн ЗЗ
Татгалзсан 14

Бүгд 47 –70.2 хувийн саналаар дэмжигдлээ.

18.Мөн зүйлд "Өмгөөлөгч жилд хоёр удаа төлбөрийн чадваргүй иргэнийг үнэ төлбөргүй өмгөөлөх үүрэгтэй. Хэрэв төлбөрийн чадваргүй иргэний тоо өмгөөлөх иргэний тооноос давбал тэдний өмгөөллийн зардлыг улсын төсвөөс санхүүжүүлнэ." гэсэн нэмэлт оруулах гэсэн Лүндээжанцан гишүүний гаргасан санал байна. Байнгын хороо дэмжээгүй байна.

Лүндээжанцан гишүүний саналыг сонсоё.

Д.Лүндээжанцан: -Тэгэхээр өмгөөлөгч гэдгийг нарийн мэргэжил гэдэг утгаар нь өмгөөлөгч гэдэг бол эмчээс ялгаа байхгүй. Аль ч оронд хамгийн өндөр нэр хүндтэй, бүр шүүх, прокурор, мөрдөн байцаах, хэрэг бүртгэх, эрдэм шинжилгээний ажил хийж байгаа хүмүүсээс илүү мэдлэгтэй, мэргэшилтэй байж байж тэр болгоныг давж гарч байж үнэний төлөө тэмцдэг учраас өмгөөлөгчийн ажил гэдэг бол асар их хариуцлагатай ажил байдаг юм байна бусад оронд.

Өнөөдөр энэ төлбөрийн чадваргүй хорих газар ял эдэлж байгаа төлбөр чадваргүй би өмгөөлөгч авахгүй гээд байгаа хүнийг төлбөрийн чадваргүй гээд байгаа хүнд төрөөс заавал өмгөөлөгч томилж тэрийг улсын төсөвт суулгаж өгнө гээд өмгөөлөгчдийн холбоо сүүлийн жилүүдийн практикаас үзэхэд тэр мөнгийг авч байгаа юм ч байдаггүй Дээд шүүх дээр хэдэн төгрөг очдог иймэрхүү байдалтай явж ирсэн байна. Үүнийг хаахын тул тайлан, санхүүжилтийг холбоонд олгох бөгөөд уг зардлыг санхүүжүүлэх, тайлан тооцоо гаргах журмыг Хууль зүй, дотоод хэргийн асуудал эрхэлсэн Засгийн газрын гишүүн баталж хэрэгжилтэд нь хяналт тавина гэж.

С.Төмөр-Очир: - Наадах чнь санал хураасан шүү дээ.

Д.Лүндээжанцан: - Би энэтэй холбож ярьж байна л даа. Гэтэл өрнөдийн орнуудад ямар ч мундаг орлоготой бай, ямар ч өмгөөлөгч хүн жилд 2-оос доошгүй төлбөрийн чадваргүй хүнийг өмгөөлөх тийм үүрэг сууж өгсөн байдаг юм байна. Жишээ нь АНУ-ын өмгөөлөгчид Отарне гэдэг хүн байж байгаа тэр өмгөөлөгчид цөм 2-оос доошгүй хүн өмгөөлнө тэгээд нийтдээ тэр төлбөрийн чадваргүй хүмүүсийн тоондоо зарим нь хүрдэггүй тэгсэн тохиолдолд өөр буяны ажиллагаа явуулдаг ийм учраас энийг заавал төрөөс аль болохоор санхүүжүүлнэ гэж төсөв дээр хэдэн төгрөг суулгаж өгч байх нь гол биш суулгаж өгөлгүй яах вэ дутсан тохиолдолд эрсдлийн сан гэж жаахан юм суулгаж өгөөд ер нь өмгөөлөгчид тэр их мөнгө олж байгаа, үйлчилгээ явуулж байгаа хүмүүс нийгэмд хариуцлага хүлээдэг бас тодорхой өмгөөлөгчийнхөө мэргэжлийн хувьд ёс зүйн үүрэг хүлээдэг байдаг юм байна бусад газар. Ийм учраас өмгөөлөгчийн үүрэг дотор төлбөрийн чадваргүй 2 хүнийг жилд өмгөөлж байна гэдэг ийм заалтыг хийгээд өгчихмөөр байна. Тэрийг ямар хүнийг өмгөөлүүлэх вэ гэдгийг Аймаг, нийслэлийн шүүх, Дээд шүүхээс тэр хүмүүст нь зохицуулаад журмыг нь гаргаад холбоод зохицуулаад яавчих юмаа тэгээд энэнээс манай нийт өмгөөлөгчдийн тоо үнэхээр төлбөрийн чадваргүй хүмүүсийн тоонд хүрэхгүй бол тэр үлдсэн хэсэг дээр нь төрийн санхүүжилт авъя ийм ганц ч гэсэн шинэ элемент оруулж өгөөч ээ. Тийм учраас миний саналгы дэмжиж байгаа нь зүгээр л кнопондоо хүрэхгүй байх хэрэгтэй.

С.Төмөр-Очир: -Лүндээжанцан гишүүний саналыг байнгын хороо дэмжээгүй байна. Лүндээжанцан гишүүний саналыг хүлээж авах бололцоогүй гэдгээр санал хураалт явуулъя.

Зөвшөөрсөн 17

Татгалзсан З4

Бүгд 51 –33.3 хувийн саналаар дэмжигдлээ.

Дэмбэрэл гишүүний саналыг сонсоё.

Д.Дэмбэрэл: -Хоёр удаа гээд байгаа юм хоёроос доошгүй гээд жаахан тийм чөлөөтэй байлгаж болдоггүй юм уу заавал чи 2 байх ёстой, нэг ч байж болохгүй хоёр бай тэр хүн З, 4-ийг өмгөөлж болно шүү дээ тэр өөрийнх нь нөхцөл байдлаар доод хязгаар бол 2 юм байна гэсэн ойлголтоор найруулах.

Дээр нэг ярих гэсэн юм өнгөрчихөөд байгаа юм. 5.1 гээд өмгөөлөгч гэнэ гэж Хууль зүйн байнгын хорооноос оруулж ирсэн зүйл. Тэр мэргэжлийн байдлын шаардлагыг тавьчихаад өмгөөлөгч гэнэ гэсэн байгаа юм. Өмгөөлөгчийн тодорхойлолтыг дээд боловсролтой, тийм тийм гээд энэ бол өмгөөлөгчийн тодорхойлолт биш л дээ тэгээд ёс зүйн баахан юм хэлж хэлчихээд ийм ийм ёс зүйтэй энийг өмгөөлөгч гэнэ гээд тодорхойлж болно. Уг нь 5.1-ийг иргэн өөрөө өөрийгөө ч өмгөөлж болно шүү дээ Үндсэн хуулиар. Тэгэхээр заавал чи тийм өмгөөлөгч өмгөөлнө гэх биш ер нь өмгөөлөгч тавих боловсролын шаардлагуудыг тавьж өгөөд ёс зүйн шаардлагуудыг тавьж өгөөд тэгээд мэргэжлийн байгууллагадаа нэгдвэл нэгддэг юм байгаа биз заавал гэрчилгээ авсан хүн зөвшөөрөл авсан хүн өмгөөлнө гэдэг бол хаашаа байдаг юм, мэдлэгтэй чадвартай, өөрийгөө өмгөөлөх тийм хүмүүс тэр зөвшөөрлийг авахгүйгээр өмгөөлөөд явж болно шүү дээ.

Тэгэхээр өмгөөлөгч гэдэг тодорхойлолтыг буруу өгсөн байна гэж хэлэх гэсэн юм. Энэ мэргэжлийн шаардлага гээд дээд боловсролтой тийм тийм хуулийн мэргэжилтэй гэдэг шаардлагуудаа тавибал тавих ёстой гэж бодож байна.

С.Төмөр-Очир: -Энийг эцсийн хэлэлцүүлэгт бэлтгэх үед ажлын хэсэг, Хууль зүйн байнгын хороо анхаарч үзээрэй. Өмгөөлөгч гэдгийн тодорхойлолтыг.

Хоёрдугаарт, Дэмбэрэл гишүүний заавал 2 гээд зогсохгүй Лүндээжанцан гишүүний санал тэртэй тэргүй орсон учраас заавал хоёр гэхгүй хоёроос доошгүй гэсэн юм байж болох юм гэсэн санал байна ажлын хэсэг эцсийн хэлэлцүүлэгт бэлтгэх үедээ анхаарч үзээрэй.

19.Төслийн "Өмгөөлөгчийн хариуцлагын даатгал" гэсэн 24 дүгээр зүйлийн 24.4-ийн "хууль зүй, дотоод хэргийн асуудал эрхэлсэн Засгийн газрын гишүүн" гэснийг "Холбоо" гэж өөрчлөх гэсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З9

Татгалзсан 1З

Бүгд 52 –75.0 хувийн саналаар дэмжигдлээ.

20.Төслийн "Өмгөөллийн хариуцлага" гэсэн 25 дугаар зүйлийн 25.1, 25.2-ыг хасах гэсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З7

Татгалзсан 15

Бүгд 52 –71.2 хувийн саналаар дэмжигдлээ.

21.Төслийн "Өмгөөлөгчдийн бүртгэл" гэсэн 26 дугаар зүйлийг хасах Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 38

Татгалзсан 14

Бүгд 52 –73.1 хувийн саналаар дэмжигдлээ.

Байнгын хорооны зарчмын зөрүүтэй саналуудаар санал хурааж дууслаа.

Нямдаваа гишүүний саналыг сонсоё.

Г.Нямдаваа: - 1З дахь санал дээр мэргэшлийн хорооны гишүүн нь эрдмийн зэрэг, цолтой байна гээд сая дэмжигдлээ л дээ. Тэгэхээр эрдмийн зэрэг гэдэг утгаа юу гэж ойлгож байгаа юм бэ. Боловсролын зэрэглэл дотор дээд талын зэрэглэлийг доктор гэж оруулаад өгснөө ойлгож байна уу, эсвэл шинжлэх ухааны доктор гэсэн утгыг тусад нь авч үзэж эрдмийн зэрэг гэсэн юм болгож ойлгоод байгаа юм уу энэ ойлгомжгүй болсон байна. Хуучнаараа сэтгээд эрдэмтэн гэсэн утгаараа хуучин дэд эрдэмтэн, доктор гэдэг юмаа оруулж ирж ойлгоод ойлгомжгүй болж байна л даа. Саяхан бид орж ирж байгаа Дээд боловсролын тухай хуульд чинь боловсролын дээд талын зэрэглэлийг доктор гээд хийсэн байгаа шүү дээ. Тэгэхээр тэр чинь эрдмийн зэрэг гэсэн санаа ойлголт бүрхэг ойлгомжгүй байна.

Тийм учраас боловсролын дээд талын зэрэг докторыгоо хэлээд байна уу, эсвэл шинжлэх ухааны докторыг өөр хуулинд оруулъя гэсэн ерөнхий дэмжсэн саналаараа хэлээд байгаа нь ойлгомжгүй болчихоод байгаа юм. Тийм учраас шинээр гарч байгаа бусад хуультайгаа зохицуулж 2 дугаар хэлэлцүүлэгт бэлтгэхдээ анхаараач ээ гэж хэлэх гэсэн юм.

С.Төмөр-Очир: - Эцсийн хэлэлцүүлэгт бэлтгэх үедээ энийгээ анхаарах хэрэгтэй. Одоо боловсролын хуулиар боловсролын зэрэг гэдгээ магистр, ph.doctor гээд явж байгаа. Эрдмийн зэрэг гэдэг нь шинжлэх ухааны доктор гээд Шинжлэх ухаан-техникийн хуулинд оруулахаар явж байгаа шүү дээ. Энийг юу гэж ойлгож байгаа тэр ойлголтоороо засчихаарай. Боловсролын зэрэг гэх юм бол магистраас дээш.

Г.Нямдаваа: -Боловсролын зэрэг гэх юм бол магистр орох юм уу, баклавр орох юм уу бас ойлгомжгүй болоод явчихна л даа.

С.Төмөр-Очир: - Тэрийг эцсийн хэлэлцүүлэгт бэлтгэхдээ ажлын хэсэг боловсролын шинэ хуулинд орж байгаа зүйлтэй зохицуулаад юу гэж ойлгож байгаа тэр ойлголтоороо хийгээрэй.

Хуулийн төслийг бүхэлд нь эцсийн хэлэлцүүлэгт бэлтгэх нь зүйтэй гэсэн саналаар санал хураалт явуулъя.

Зөвшөөрсөн З7

Татгалзсан 14

Бүгд 51 –72.5 хувийн саналаар дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 

Дараагийн хэлэлцэх асуудалдаа оръё. Монгол Улс, Азийн хөгжлийн банкны хооронд байгуулсан Хөдөө орон нутгийн санхүүжилтийн зээлийн гэрээг соёрхон батлах тухай хуулийн төслийг хэлэлцэнэ.

Хуулийн төслийн талаар хууль санаачлагчийн илтгэлийг сонсоё. Илтгэлийг Санхүү, эдийн засгийн сайд Ч.Улаан танилцуулна.

Ч.Улаан: - Улсын Их Хурлын дарга, эрхэм гишүүд ээ,

Монгол Улсын  Засгийн газрын хүсэлтийн дагуу Азийн хөгжлийн банк хөдөө орон нутгийн санхүүжилтийн асуудлаар техникийн тусламжийн төсөл батлан хэрэгжүүлж хөдөө орон нутгийн санхүүгийн салбарын байдал, ядуурлын талаар нарийвчлан судалгаа хийсний үндсэн дээр хөдөө орон нутагт хадгаламж зээлийн хоршоодыг жинхэнэ ёсоор байгуулах нь орон нутгийн ядуурлыг бууруулах үндсэн арга зам мөн гэсэн дүгнэлтэд хүрч 2001-2007 онд хөдөөд, ялангуяа сумдад санхүүгийн үйлчилгээг хүргэх шинэ төслийг боловсруулсан юм.

Хөдөө орон нутгийн санхүүжилтийн төсөл нь Монгол Улсын Засгийн газрын үйл ажиллагааны хөтөлбөр болон Азийн хөгжлийн банкнаас баталж буй эдийн засгийн өсөлтийг хангах, ядуурлыг бууруулах ерөнхий бодлоготой нягт уялдан боловсрогдсон. Хөдөө орон нутгийн санхүүжилтийн төслийн зорилго нь хөдөө орон нутаг, зах зээлд тулгуурласан хадгаламж, зээлийн хоршоодын байгуулж тэдгээрт түшиглэн санхүүгийн тогтвортой тогтолцоог бүрдүүлэн хөгжүүлэх замаар эдийн засгийн өсөлтийг нэмэгдүүлж, ядуурлыг бууруулахад туслалцаа дэмжлэг үзүүлэхэд оршиж байгаа юм. Энэ зорилгын үүднээс хөдөө орон нутагт хадгаламж зээлийн үйлчилгээг бүрдүүлэн нэвтрүүлж түүний чадавхийг нэмэгдүүлэн өнөө үед оршин тогтнож буй банкны салбарын үйлчилгээнд хамрагдаж чадахгүй байгаа хөдөө орон нутгийн ард иргэдийг санхүүгийн үйлчилгээнд хамруулах болно.

Энэ төсөлд зориулан Азийн хөгжлийн банкны тусгай зориулалтын сангаас 8.7 сая ам.доллартай тэнцэх хэмжээний 32 жилийн хугацаатай зээлжих тусгай эрхийн ханшаар зээлийг авна. Эхний 8 жилийн хугацаанд зээлийн үндсэн өрийг эргүүлж төлөхгүй бөгөөд энэ хугацаанд ногдох жилийн хүү 1 хувь, түүнээс хойш үлдсэн хугацаанд ногдох жилийн хүү 1,5 хувь байна. Завхан, Дундговь, Архангай, Сүхбаатар аймгаас төслийг хэрэгжүүлж эхлэхээр сонгон авсан. Аймгуудыг сонгон авахдаа бүсчилсэн хөгжлийн үзэл баримтлалын дагуу 4 бүсээс нэг, нэг аймгийг, Азийн хөгжлийн банкнаас тавьсан шаардлагын дагуу ядуурлын түвшин их байгааг иш үндэс болгосон байна. Эдгээр аймгуудад төслийг хэрэгжүүлэх ажлын явцыг 6 сарын дараа дүгнэн бусад аймгуудад дэлгэрүүлэн хэрэгжүүлэх асуудлыг шийдвэрлэхээр тохиролцсон болно.

Зээлийн төслийг хэрэгжүүлснээс бүх аймгийн төвд 60, сумдын төвд 280, нийт 340 хадгаламж зээлийн хоршоог хөдөө орон нутагт шинээр байгуулан ажиллуулна. Зээлийн гэрээг боловсруулах, зөвшилцөх, батлах үйл явц хууль журмын дагуу явагдаж ирлээ. Монгол Улсын Засгийн газраас 2001 оны 10 дугаар сарын 24, 2002 оны 4 дүгээр сарын 10-ны өдрүүдэд энэ асуудлыг хурлаараа хэлэлцэн зөвшөөрсөн. Мөн Улсын Их Хурлын Эдийн засаг, Төсөв, Аюулгүй байдал, гадаад бодлогын байнгын хороод 2002 оны 1 дүгээр сарын 8, 9-ны өдрүүдийн хуралдаанаараа хэлэлцэн зөвшилцсөний дагуу 2002 оны 1 дүгээр сарын 29-ний өдөр зээлийн гэрээнд Засгийн газар гарын үсэг зурсан юм.

Манай хөдөө нутгийг хөгжүүлэхэд чухал ач холбогдол бүхий энэ төслийн зээлийг гэрээг Улсын Их Хурлаар соёрхон баталж өгөхийг хүсэж байна. Энэ зээлийн гэрээ соёрхон батлагдсанаар Монголд хандивлагчдын 8 дугаар зөвлөлдөх уулзалтаар амалсан 330 сая ам.долларын зээл тусламжаас хөнгөлөлттэй зээлийг бүрэн ашиглах эрх зүйн орчин бүрдэж байгаа юм. Амлагдсан зээлийг ашиглах бэлтгэл урьдчилсан нөхцөлийг бүрдүүлэх, төслийг болон төслийн баримт бичгийг боловсруулах, гэрээ хэлэлцээрийг боловсруулан тохиролцох, зөвшилцөхөд идэвхтэй ажиллаж дэмжлэг үзүүлсэн хандивлагчид, олон улсын байгууллагууд тэдний ажлын хэсгийнхэн, яамдын холбогдох ажилтнууд, Улсын Их Хурлын байнгын хороодод Засгийн газрын нэрийн өмнөөс талархал илэрхийлж байна.

Монгол Улсын Засгийн газар хандивлагчдын ээлжит 1Х зөвлөлгөөний бэлтгэлийг сайтар хангаж амжилттай зохион байгуулахаар ажиллаж эхлээд байна.

Анхаарал тавьсанд баярлалаа.

С.Төмөр-Очир: - Улаан сайдад баярлалаа. Ажлын хэсэгт Санхүү, эдийн яамны Эдийн засгийн хамтын ажиллагааны удирдлаг, зохицуулалтын газрын дарга Х.Амарсайхан, тус газрын мэргэжилтэн Ц.Тунгалаг нар байна.

Илтгэлтэй холбогдуулж асуулт асуух гишүүд байвал нэрээ ирүүлнэ үү.

Дамиран гишүүн асуултаа асууя.

Ц.Дамиран: -Нэгдүгээрт, зээлийн нийт дүнд харьцуулахаад үзэхээр зөвлөх үйлчилгээ, нэгжийн ажиллуулах зардал нийлээд бараг 20-иод хувь болчихоод байна. Жишээлбэл, зөвлөх үйлчилгээнд 721 мянган зээлжих тусгай эрх, төслийн удирдлага, хяналт үнэлгээ, опыт нь 425 мянган зээлжих эрхээр нийлэхээ 20-иод хувь болчихоод байна л даа. Энэ арай жаахан өндөр хувь биш үү. Энэ дээр ажлын хэсгийн гишүүд болон байнгын хороон дээр энэ чиглэлээр яригдсан уу.

Хоёрдугаарт, энэ зээл эцсийн эцэст хөдөөгийн хүмүүст, аймгуудад. Тэгэхээр эцсийн тэр хөдөөгийн зээлдэгчид жилийн хэдэн хувьтай очих зээл вэ.

Гуравдугаарт, хэдэн оноос эхлээд бүх аймгуудыг энэ хамрах вэ эхний ээлжинд дөрвөн аймаг хамрагдах юм байна. 2004 он гэхэд өөрөөр хэлбэл 2004 оны эхний хагас жил гэхэд нийт хичнээн аймгийг хамарсан байх урьдчилсан тоо байна вэ энийг хэлж өгөхийг хүсэж байна.

С.Төмөр-Очир: - Баярлалаа. Дамиран гишүүний асуултад хариулъя.

Ч.Улаан: -Төслийг Улсын Их Хурлын байнгын хороотой зөвшилцөх явцад төсвийн нийт төсөвт өртөг дотор байгаа зөвлөхийн үйлчилгээний зардлыг бууруулах асуудлыг анхаарч ярилцах чиглэл өгсөн энэ дагуу ярилцаж Азийн хөгжлийн банктай ойлголцож тохиролцоонд хүрсэн байгаа. Зөвлөхийн компаниудтай гэрээ байгуулах явцад энэ асуудлыг хянаж одоогийн байгаа хэмжээг багасган түүнийг зээлийн эх үүсвэрт ашиглахаар тохиролцсон. Монгол Улсын Засгийн газар зөвлөхийн үйлчилгээний зардлыг төсөвт тусгах талаар тодорхой санал, журам гарган Азийн хөгжлийн банктай албан ёсоор ярилцаж байгаа. Энэ жишгийн дагуу бусад төслүүдийн зөвлөхийн үйлчилгээний зардлыг бууруулах арга хэмжээ авч байна.

Хоёрдугаарт, энэ зээл арилжааны банкаар дамжин хадгаламж зээлийн хоршоодод олгогдоно. Хоршоодоос гишүүддээ дамжуулан олгох юм. Ер нь хоршоодод олгогдох зээлийн дундаж хүү бол 10-12 хувь байна гэсэн ийм тооцоо байгаа. Хэзээ хэрэгжиж нийтэд хамрах вэ гэж. Энэ төслийн явцад эхэлсэн 4 аймагт 6 сарын дараа үнэлгээ хийнэ. Энэ хугацаанд эрх зүйн орчин бүрдэж үйл ажиллагааг хэвийн, төсөлд тусгагдсан чиглэлээр явагдаж байвал бусад аймгуудад түгээн дэлгэрүүлж хэрэгжүүлнэ. Сайн хэрэгжүүлбэл 2003 оны эхнээс бусад аймгуудад хэрэгжиж эхлэх үндэстэй гэдгийг зориуд хэлье гэж бодож байна.

С.Төмөр-Очир: - Гэрэлсүрэн гишүүн асуултаа асууя.

Н.Гэрэлсүрэн: - Би энэ төслийг дэмжиж байгаа юм. Гэхдээ нэг зүйлийг тодруулж асууя. Миний зарим асуултыг Дамиран гишүүний асуулттай давхардсан учраас би тэрнийг асуухгүй.

Байнгын хороон дээр хэлэлцэгдэж байх үед туршилтын хугацааг богиносгох тухай ярьсан яг нэг жил юм уу, 6 сар юм уу туршилт нь хэдий хугацаагаар явагдах юм бэ гэдгийг сонирхож байна.

С.Төмөр-Очир: -Гэрэлсүрэн гишүүний асуултад хариулъя.

Н.Гэрэлсүрэн: -Анх төсөлд тохиролцож байх явцад сонгон авсан 4 аймагт З жилийн хугацаанд туршина гэсэн санал явж байсан. Их Хурлаас өгсөн чиглэл, Засгийн газрын хуралдаанаас өгсөн чиглэлийн дагуу энэ асуудлыг хэлэлцэх явцад яриад дөрвөн аймагтаа 6 сар хэрэгжүүлээд үнэлгээ хийж тэгээд бусад аймгуудад энийг хэрэгжүүлнэ гэж тохиролцсон байгаа. Тийм учраас энийг туршилтын гэж нэрлэмээргүй байгаа юм. Эхэлж дөрвөн аймагт хэрэгжүүлж эхлээд тэгээд 6 сарын дараа үнэлгээ хийж бусад аймгуудад хэрэгжүүлнэ гэдгээр ойлгох нь илүү зохимжтой гэдгийг тэмдэглэмээр байна.

С.Төмөр-Очир: - Өвгөнхүү гишүүн асуултаа асууя.

Б.Өвгөнхүү: -Баярлалаа. Энэ төслөөс нэг зүйлийг асуумаар байна. Завхан, Дундговь, Архангай, Сүхбаатар гээд дөрвөн аймгийг сонгож авсан юм байна. Би мэдэж байна л даа хэдэн жилийн өмнө Архангай аймагт ядуурлыг бууруулах маш том төсөл хэрэгжүүлсэн. Энэ төслийн үр дүн гараагүй юмуу. Улаан сайд хэлэх шиг боллоо ядуурлын түвшин их байгаа аймгийн тоонд орж байгаа гэж өмнө нь бүхэл бүтэн төсөл хэрэгжүүлчихээд байхад тэгээд ядуурлын түвшин эргээд хэвэндээ байна гэсэн нь юу гэсэн үг юм бэ.

Нэгэнт төсөл хэрэгжүүлсэн аймгийг дахин сонгож авдаг нь ямар учиртай юм бэ. Яагаад гэвэл ядуурлыг бууруулах утгаар хэрэгжүүлж байгаа гэж Архангай аймгийг дахин сонгодог нь юу юм бэ өөр аймгийг яагаад сонгож авч болоогүй юм бэ гэсэн асуулт байна.

Нөгөө талаар зээлийн ногдох жилийн хүү 1 хувь гэж байна. Энэ нь 0.75 хувь нь өмнөх хувиас бага байсан. Энэ зээлийг эргэж төлөх зээлдэгчид маш эрсдэлтэй хэсгүүд байгаа юм энэ нэлээн өндөр байгаа юм биш үү энийг тайлбарлаж өгөөч.

С.Төмөр-Очир: -Өвгөнхүү гишүүний асуултад хариулъя.

Х.Амарсайхан: -Тэгэхээр хоёр жилийн өмнөөс эхлээд Азийн хөгжлийн банкны судалгааны хэсгийнхэн ирээд ажиллаад ер нь нийт Монгол Улсын хэмжээнд Төв азийн орон бусад орнуудад хадгаламж зээлийн хоршоод нэлээн хөгжөөд үр ашгаа өгч байгаа гол зорилго нь банк, санхүүгийн тогтолцоог хөдөө орон нутагт бий болгох, тэрийг бэхжүүлэхэд оршиж байгаа юм гэдэг утгаар энэ төслийг судалж бидэнд санал тавьсан юм. Бид хүмүүстэй нь ажиллаад эхлэхэд эхлээд энэ дөрвөн аймгийг сонгоё. Энийг сонгосон шалтгаанаа сүүлд ирүүлсэн захидал дээрээ хүртэл хэлсэн байгаа яагаад гэвэл бүс нутгаас нэг нэг аймгийг сонгоё, эндээс эхлүүлээд бусад аймгууддаа тараая, онцлог байдлаас нь төлөөлүүлж авсан юмаа гээд энэ дөрвөн аймгийг сонгосон юм тэрнээс биш дахиад урд өмнө хэрэгжүүлсэн төсөл нь муу байхад дахиад эндээ сонголоо, давхардууллаа гэсэн тийм юм баримтлаагүй. 

Зээлийн хүү яагаад 1 хувь байгаа вэ гэхээр зэрэг Азийн хөгжлийн банкны өгч байгаа журам бол Засгийн газарт өгч байгаа бол 1 хувийн хүүтэй гэж өгч байгаа 10 жил, 8 жилийн хугацаатай үндсэндээ төлбөрөөс чөлөөлөөд З2 жилийн турш энэ тусгай зориулалтын сангаас Монгол Улсад үзүүлж байгаа нэг хувийн хүүтэй. Бусад оронд Азийн хөгжлийн банк өгөхдөө яг банкны зээлийг өгөхдөө Английн либерь ханшин дээр нэмээд 6-7 хувийн хүүтэйгээр өгдөг юм байна лээ.

С.Төмөр-Очир: - Гүндалай гишүүн асуултаа асууя.

Л.Гүндалай: - Би Улаан сайдаас асууя. Манай улс орон ойролцоогоор 1 млрд орчим долларын зээлтэй байгаа энэ зээлийг бид төлөхөөс өөр аргагүй. Гэтэл бид нар жил болгон янз бүрийн хэлбэрээр улам их зээл авч хойч үедээ өр үлдээж байна. Одоогийн яриад байгаа 8.7 сая долларын энэ зээл нь мөн энэ зээлийн нэг болох хойч үедээ үлдээх бид нарын өр болох зээл болж байгаа юм байна гэж ойлгож байгаа учраас энэ зээлийг дэмжихгүй байна. Яагаад дэмжихгүй байна вэ гэхээр зэрэг авч байгаа энэ 8.7 сая ам.доллар маань төрийн зүгээс банк, банк бус санхүүгийн байгууллага маягийн ийм зүйлд хөрөнгө зарсан, эргэж хэзээ ашгаа өгөх, төлөгдөх нь мэдэгдэхгүй ийм зээл болж байгаа юм байна. Энэ бол төр хэзээ ч сайн менежер байдаггүй гэдэг үг байдаг үүнтэй нийцэж байгаа юм энэ мөнгийг хадгаламж зээлийн хоршоонууд нь яаж үүрэх, яаж үрэн таран хийх вэ гэхээр миний нүдэнд харагдаж байна.

Түүний хажуугаар зөвхөн Завхан, Дундговь, Архангай, Сүхбаатар аймгуудад энэ зээлийг эхэлж хэрэгжүүлнэ гэж та ярьж байна би тэгж бодохгүй байна. Энэ мөнгө эндээ хэрэгжинэ дараагийн аймгуудад хэрэгжихгүй байх. Өнөөдөртөө та бид нарыг аргалаад өнгөрөөж байна. Яагаад энэ дөрвөн аймаг орж байгаа юм бэ. Бусад аймгуудад яагаад энэ мөнгөө тэгш хуваарилж өгөөгүй юм бэ. Монголын бусад хөдөө орон нутагт ч гэсэн амьдрал ядуу, банк бус санхүүгийн байгууллагад энэ хоршоод үнэхээр хэрэгтэй байгаа шүү дээ тэр байтугай Хөвсгөл аймаг өнөөдөр хүн амаараа ч, ядуурлаараа хамгийн өндөр хэмжээнд байгаа гэтэл энэ аймаг дандаа орхигдож байдаг. Улсын Их Хуралд нөлөө бүхий хүмүүс өөрийнхөө аймагт энийг явуулж байна гэсэн хардлага гарч байна.

Завхан аймаг яахаараа энд орж байна, цаана нь ямар хүмүүс байгаа тухай гишүүд шивнэлдэж байна, хэлж чадахгүй байна. Архангай бүр ойлгомжтой, Сүхбаатар та өөрөө гардаж байгаа энэ ерөөсөө бүх зүйл ойлгомжтой хуйвалдаан болж байна. Банк, санхүүгийн бус байгууллага Монголд үнэхээр их туршлагатай энд туршаад аймгуудад эхэлж явуулаад байх юм байхгүй Монголд банк бус санхүүгийн байгууллагууд үр ашигтай ажиллаад байгаа туршлагууд их байна. Хас банк гээд та бүхэн бүгд мэдэж байгаа юугы нь турших гэсэн юм, төр яахаараа үнэхээр ийм ямар ч сайн менежерийн роль гүйцэтгэхгүй мөртлөө ингэж хөрөнгөө зарж ард түмнийг өрд унагааж байдаг юм бэ. З2 жилийн дараа төлнө гэж бид нар би ядуу хүмүүст мөнгө олгох гэж байгааг ойлгож байна, зөвшөөрч байна энийг төр хийж болохгүй төр гэдэг чинь хамгийн муу менежер гэдгийг түрүүн танд хэлсэн шүү та сайн сонсоорой тэр утгаар хэлж байна. Энийг маш их эсэргүүцэж байна. Ингэж болохгүй, энийг зөвшөөрөхгүй. Хэрвээ энэ маягаараа цаашаа явах юм бол энэ хурлыг хаяж гарч явна. Би эсэргүүцэж байгаагаа хатуу мэдэгдлээ. Асуултандаа хариулт авъя.

С.Төмөр-Очир: -Гүндалай гишүүний асуултад хариулъя.

Ч.Улаан: -Баярлалаа эрхэм гишүүн Гүндалайгийн асуултад хариулъя. Манай улс зээл их авч байна дараагийн үеэ өрөнд их оруулж байна гэсэн асуулт байна энэ анхаарал татаж ярих асуудал мөн би санал нэг байна. Тэгэхдээ асуудалд олон талаас нь хандах учиртай. Бидний үе өнөөдөр Монгол Улсыг хөгжүүлэх үүргийг бас хүлээсэн, түүнээс биш зээл ч авахгүй, юу ч хийхгүй, муу нэр дуулахыг хүлээгээд зүгээр байж байгаад дараагийнхаа үед шилжүүлж өгч болно л доо тэгэхдээ бидний үед ийм үүрэг, эрх байхгүй байх гэж бодож байна. Монгол Улсыг хөгжүүлэхийн төлөө бид хийж чадах юмаа хийх ёстой, зээлээс айх хэрэггүй. Зээлээ үр дүнтэй ашиглахын төлөө ажиллах ёстой. 

Өнөөдөр хамгийн наад захын сайн жишээг хэлье. БНСУ байгаа энэ улс зээл авч хөгжиж чадсанаараа өнөөдөр бахархдаг энэ юм бий болгож хөгжлийн потенциал бий болгож чадсанаараа зээлээ төлж чадна гэж итгэлтэй төлж яваа. Тийм учраас юм хийж улс орноо хөгжүүлж хөрөнгө зарж дараа үедээ улс орноо хөгжүүлж өгөх үү, аль эсвэл зээлээс айгаад юу ч хийхгүй сууж байгаад өгөх үү гэдэг сонголтон дээр бид нар сонголт хийх ёстой байхаа гэж бодож байна.

Манай Засгийн газар өөрөөсөө хамаарах бүхнийг хийнэ цаашдын хөгжлийн найдвартай үндэс суурийг тавина гэсэн бодлого тавьж яваа. Харин авч яваа зээл үр дүнгээ өгч өөрөө өөрийгөө нөхөөд Монгол Улсын хөгжилд тус дэм өгөх байх хатуу шаардлагаар зээлд хандаж байгаа гэдгийг хэлмээр байна. Энэ зээлийн шалгуур үзүүлэлтийг бид нар маш нухацтай ярьсан. Олон удаа ярьсан Улсын Их Хурал дээр байнгын хороодоор З байнгын хороод хамтарч олон удаа ярьсан энэ бүх хуралдаанд оролцсон гишүүд энэ зээлийн утга учир, шалгуур үзүүлэлт, хэрэгжих арга механизм, хүрэх үр дүн, гарах өгөөжийг маш нарийн төсөөлж чадсан гэж бодож байгаа тийм учраас энэ зээлэн дээр эргэлзэх хэрэггүй, малчдаа хөгжүүлье малчиддаа дэмжлэг үзүүлье, хөдөө орон нутагт жижиг дунд үйлдвэр хөгжүүлье энд хөрөнгийн эх үүсвэр гаргаж өгье гэж байхад дэмжихгүй гээд сууж байгаа гишүүнийг гайхаж байна.

Яагаад гэвэл энэ чинь хөдөөд малчдын хүчин хоршоологчдын хүчин чармайлтыг тэр хэмжээний тэнцүү санхүүгийн эх үүсвэрээр дэмжье гэж байгаа юм тэгэхээр энэ үрэгдэхгүй. Энэ бол цаанаа аль аль талын хамтарсан хүчин чармайлтаар хэрэгжих баталгаатай зээл шүү дээ. Нөгөө талаар улс орондоо өнөөдөр хөгжлийн суурь тавья, томоохон төслүүдийг хэрэгжүүлж хөгжлийн үндэс суурийг бий болгоё гэж хэлэхэд дэмжихгүй гэж хэлж байгааг би тун харамсаж байна сонсогчид маань, сонгогчид маань ийм саналыг сонсвол биднийг юу гэж дүгнэх вэ гэдгийг бодож ярьж баймаар байна.

Дөрвөн аймагт эхэлж хэрэгжээд бүх төсөл дуусна гэж байна зээлийн төслийн баримт бичигт маш тодорхой бичсэн байгаа. Дөрвөн аймгаас хэрэгжиж эхэлнэ дөрвөн аймгийг сонгохдоо Монгол Улсад бий болсон бүсчилсэн хөгжлийн үзэл баримтлалын дагуу бүс бүсийг төлөөлж нэг нэг аймгийг сонгож авсан. 6 сарын дараа бусад аймгуудад хэрэгжинэ. Бүх аймгийн төвд 60 хадгаламж, зээлийн хоршоод бий болно. 280 суманд хадгаламж зээлийн хоршоод бий болно. Тэгэхээр 340 хадгаламж зээлийн хоршоод байгуулахад энэ зээлийн хөрөнгийг хүргэхээр хуваариа хийсэн юм. Тийм учраас энийг сэтгэлийн хөөрлөөр Сүхбаатар аймаг Улааных, Архангай аймаг Төмөр-Очирынх энэ хоёр түрүүлж аваад хуваагаад дуусгачихна гэж хандаж болохгүй. Юмаа уншиж асуудлынхаа мөн чанарыг ойлгож байж яривал бид нар хэн хэндээ хүндэтгэлтэй болно шүү дээ. Түүнээс биш том дуугараад түрүүлж ярьснаараа асуудлыг шийдэж чадахгүй би энийг хэлмээр байна.

Төр хамгийн муу менежер байна гэж олон дахин хэллээ төрийг муу менежер байгаа ажлыг төрийн албан хаагчид бид муу ажиллаж байгаагаасаа хийж байгаа юм. Түүнээс биш төр хамгийн том дэмжлэг үзүүлэгч, хувийн хэвшил, бизнесийн орчинг хамгийн эрүүл болгож, тааламжтай болгох үүргийг хариуцаж байдаг хамгийн том түншээ гэдэг үүднээс энэ асуудалд хандаж байгаач ээ. Түүнээс биш хийж чадаагүйгээ төр лүү тохоод байх нь ард түмэндээ хүндэтгэлгүй хандаж байгаагийн илрэл шүү төр гэдэг бол ард түмний төлөөлөл гэдэг утгаар нь ойлговол яасан юм бэ гэдгийг тодруулъя.

Л.Гүндалай: - Төмөр-Очир даргаа асуултад бүрэн хариулт авсангүй. Асуултаа тодруулъя.

С.Төмөр-Очир: - Их л бүрэн авчих шиг болдог юм. 

Л.Гүндалай: -Тэгэхээр Германд нэг үг байдаг юм. Хэн хамгийн сүүлд инээсэн нь хамгийн сайн инээдэг гэдэг шиг та ярьж дуусчихаад яриагаараа намайг бут цохичихлоо гэж тэгж бодох хэрэггүй таны ярианд үнэхээр хүний юу хэлснийг аль ч талаас нь харсан болохоор маш их алдаанууд гарлаа. Үнэндээ төр хамгийн муу менежер гэдгийг та хүлээн зөвшөөрч байгаагаа та өөрөө хэллээ.

Нөгөөтэйгүүр миний хэлсэн хадгаламж зээлийн хоршоо гэдэг чинь туршаад байх юм байхгүй. Монгол нутагт энийг чинь хийж байгаа байгууллагууд амжилттай явж байгаа туршлагууд бүгд байгаа нэлээд хэдэн жил энийг хийчихлээ. Яагаад энэ дөрвөн аймагт туршина гэж байгаа юм би энийг зээл өгөх асуудлыг ерөнхийд нь эсэргүүцээгүй шүү би энийг эсэргүүцээд үгүй гээгүй яагаад энэ дөрвөн аймагт туршдаг юм, яагаад заавал энэ дөрвөн аймаг байдаг юм, яагаад өмнө нь /микрофон тасрав/ -дандаа миний үгэн дээр хааж боож байхаа боль л доо 2 ч минут яриагүй байхад.

С.Төмөр-Очир: - Энэ компьютерт байна

Л.Гүндалай:- Зүгээр юм ярьж байхад та битгий ингэж шаардуулж микрофон өгч бай л даа иймэрхүү оролдлого чинь эвгүй шүү дээ та хурлаа даргалбал даргалах шиг даргалчих за юу зүгээр нэг үг аваад, хасаад одоо ахиад өгөөд яаж байгаа юм энийг ямар шоу гэж ойлгох юм бэ.

С.Төмөр-Очир: - Та асуултаа асуучих хурал битгий үймүүлээ.

Л.Гүндалай: -Та тэгээд тэрийг тавиулчих л даа. Энэ хүн болохоор 20 минут ярьдаг. Асуулгах юм бол битгий үг хаагаад бай л даа дуусгах гэж байхад З0 секундын өмнө зогсоочих юм. Болохгүй бол анхааруулдаг юм байгаа биз дээ.

Миний хамгийн гол асуух гээд байгаа юм юу вэ гэхээр зэрэг энд туршаад байх юм байхгүй шүү туршиж байна гэж дөрвөн аймагт хуйвалдаж өгдөг юм байхгүй. Монголын ард түмний гуравны нэг нь ядуу амьдарч байгаа, бусад аймгуудад ч гэсэн энэ зээл чинь үнэхээр та нар хүчиндэж байгаад энэ зээлээ бүгдээрээ өгнө тэрийг чинь би мэдэж байна. Тэгэхдээ тэнцүүхэн хуваарилаарай. Түүнээс биш Санхүү, эдийн засгийн сайд нь нэг юм өгдөг, Их Хурлын дарга, бусад хэн нь ч юм ингэж тойрог, аймгууддаа юм хуваарилдагаа болиорой энэ чинь Улсын Их Хурал дахиад 760 сая төгрөг гэдэг шигээ Улсын Их Хурал эргээд төрийн мөнгөөр, зээлийн мөнгөөр улс төр хийж улс төрийн хахууль хийж байгааг харуулж байгаа юм шүү ингэж болохгүй шүү нөхөдөө энийг эцэслэх хэрэгтэй. Энэ дээр хариулт авъя.

Ч.Улаан: -Гэрэлсүрэн гишүүн тодорхой асуугаад хариултаа авсан даа. Анх төсөл боловсрогдох явцад туршилт хийнэ гэж байсан юм. З жилийн хугацаанд 4 аймаг дээр ажиллуулаад үр дүнгий нь харж байгаад дараагаар нь бусад аймагт нь дэлгэрүүлнэ гэсэн ийм төсөл байсан. Тэгээд Засгийн газрын хурлаар яриад, Их Хурлын байнгын хороод дээр яриад ингэж турших хэрэггүй гэж тохиролцоод Азийн хөгжлийн банктай хэлэлцээ хийгээд 6 сарын хугацаанд 4 аймагт хэрэгжүүлж эхлээд  тэгээд үнэлгээ өгсний үндсэн дээр 7 дахь сараас бусад аймгуудад нь тарааж хэрэгжүүлнэ гэж тохирсон юм энийг маш олон удаа ярьсан даа.

С.Төмөр-Очир: -Улсын Их Хурлын чуулганы нэгдсэн хуралдаанд Өвөрхангай аймгийн бүх сумдын Засаг даргын Тамгын газрын дарга нар оролцож сонирхож байна.

Шийрэвдамба гишүүн асуултаа асууя.

Ц.Шийрэвдамба: -Тэгэхээр би Гүндалай гишүүнтэй эсрэг байр суурьтай байна. Монголын нийт хүн амын гуравны нэг нь ядуучууд байгаа. Ялангуяа ядуугийн байдал хөдөө орон нутагт их нэмэгдэж байна. Баянхонгор аймагт гэхэд энэ жил байгалийн гамшигт үзэгдэл болсноос 2350 өрх малгүй болсон, 3000 гаруй өрх 20 хүртэл тооны малтай байж байна, малын үхэл явагдаж байгаа. Говь-Алтай аймаг ч гэсэн хүнд байгаа. Бусад аймгууд байна. Тэгэхээр бид нар ард түмнээ ядууруулаад байж болохгүй. Дотоодын санхүүгийн эх үүсвэр туйлын хязгаарлагдмал байгаа учраас гадаадын зээл тусламжийг авахаас өөрцгүй. Авахдаа бид нар ашигтай зарцуулах, үр дүнгий нь сайжруулах тухай асуудал Их Хурал дээр яригдаж байгаа юм. Тийм учраас энэ зээлийн 300 хадгаламж зээлийн хоршоод байгуулах гэж байгаа юм байна үнэхээр ач холбогдолтой зүйл гэж бодож байна. Яагаад гэвэл хөдөөгийн малгүй, ажилгүй байгаа улсууд чинь хөдөлмөр эрхэлье гэхээр хөрөнгө санхүүгийн гачаалд орчихоод байгаа юм. Тийм учраас зээлийн гэрээг дэмжиж байна. 

Гэхдээ энд нэг асуудлыг тодруулмаар байна. Тогтвортой амьжиргаа төслийн удахгүй Монгол Улсад хэрэгжиж эхэлнэ дэлхийн банкны. Бид нарын хэлэлцэж байгаа Азийн хөгжлийн банкны хөдөө орон нутгийн санхүүжилтийн төсөл болон хөдөө аж ахуйн бусад төслүүдийн хоорондын уялдаа холбоог хэр зэрэг зохицуулж байна вэ энэний ашиглалтыг яаж төсөөлж байна вэ, гарах үр дүн нэлээн тодорхой байгаа биз дээ гэсэн ийм асуудал байна энийг жаахан тодруулж өгөхгүй юу.

С.Төмөр-Очир: -Баттулга гишүүн асуултаа асууя.

Б.Баттулга: - Хоёр, гурван асуулт байна. 340 хадгаламж зээлийн хоршоо байгуулна гэж байгаа юм. Одоо өнөөдөр ажиллаж байгаа хадгаламж, зээлийн хоршоо хэд байдаг юм болов оо шинээр хэдийг байгуулах юм болов оо.

Хоёрдугаарт, банк санхүүгийн байгууллагын тухай хуулийн төсөл Гэрэлсүрэн гишүүн ахлаад боловсруулж байгаа энэ хууль, энэ төсөл хоёр хэр зэрэг уялдаатай байх вэ.

Гуравдугаарт, дамжуулан зээлдэх хувь 10-12 байх юм шиг байна Улаан сайдын ярианаас. Энэ дамжуулан зээлдэх хувийн бүтэц ямар байх вэ. Дэд зээлийн дээд хэмжээ зохистой хадгаламж, зээлийн хоршооны дүрмийн сантай тэнцүү байна гэсэн үг байгаа юм. Энийг юу гэж ойлгох вэ. Зохистой хадгаламж зээлийн хоршоо гэдэг нь юугаа хэлээд байгаа юм болов оо.

С.Төмөр-Очир: -Баттулга гишүүний асуултад хариулъя.

Х.Амарсайхан: -Өнөөдөр Монгол Улсад хийгдэж байгаа 86 хадгаламж зээлийн хоршоо байгаа юм байна лээ бүртгэлтэй. Үүнээс 46 нь хөдөөд, 40 нь хотод байна гэсэн ийм мэдээ байна. Гэхдээ энэ зээлээр хэрэгжихээр аймгийн төвүүд, сургалтын төвүүд байгаа бүх аймгийн төвүүдээр хадгаламж, зээлийн хоршоодыг  хоршоо нийлүүлэгч нар өөрсдөө санаачилгаараа бий болгох ёстой өнөөдөр хувь нийлүүлсэн 20-иос доошгүй хүнтэй ч гэдэг юм уу, доод талын хувь хэмжээг нийлүүлээд сангаа бүрдүүлээд хоршоогоо байгуулаад, үйл ажиллагаагаа явуулаад, сургалтаа явуулаад энэ дээр нь нэмж тодорхой хэмжээний зардлыг өгье гэж байгаа юм. 

Дараагийн асуултын хувьд дамжуулан зээлдэх гэрээг эхлээд Монгол Улсын Засгийн газраас арилжааны оролцогч банкууддаа өгнө. Арилжааны оролцогч банкууд маань өөрсдийнхөө санаа зорилго дээр байгуулагдсан хоршоонуудад дамжуулан зээлдүүлэх гэрээг өгнө. Хоршоод маань харин дотроо гишүүддээ яаж хэмжээгээ өгөх вэ гэдгийг хоршоодын өөрсдийн асуудал, хурлаараа хийж байгаад хэдий хэмжээтэй, хэдэн хувийн хүүтэйгээр өөрийнхөө хоршооны гишүүндээ өгөх вэ, ямар үйл ажиллагаанд зарцуулах вэ гэдгийг хоршооны гишүүдийн өөрсдийн асуудал болж таарах юм.

Дүрмийн сантай тэнцэхүйц хэмжээний мөнгөн дүн гэж байна. Өнөөдөр хоршоод байгуулагдаад доод хэмжээ нь өөрсдийнх нь үйл ажиллагаа явуулах хичнээн хэмжээний дүрмийн сантай байна вэ яг тэр дүрмийн сантай тэнцэхүйц хэмжээний мөнгийг Азийн хөгжлийн банкны энэ зээлээс нэмж олгож нэг жилийн хугацаатайгаар дамжуулан зээлдүүлж үйл ажиллагааг нь дэмжье гэж байгаа юм. Зарим нөхцөлд шаардлагатай гэж үзэх юм бол нийт үнийн дүн дээр 10 хувийн хэмжээтэйг нэмж өгч болно гэсэн ийм л хэмжээгээр нэмэгдүүлж өгнө өөрөөр илүү хэмжээгээр өгөхгүй юмаа.

С.Төмөр-Очир: -Өргөн барьж байгаа хуультай ямар холбоотой вэ гэдгийг Гэрэлсүрэн гишүүн товчхон тайлбарлая гэж байна. Гэрэлсүрэн гишүүнийг сонсоё.

Н.Гэрэлсүрэн: - Тэгэхээр банк бус санхүүгийн байгууллагын хуулиас гадна хоршооны хуульд нэмэлт өөрчлөлт оруулж байгаа. Ажлын хэсэг ажиллаж байгаа, Засгийн газар, Их Хурлын гишүүдээс бүрдсэн ажлын хэсэг ажиллаж байгаа. Энэ хоршооны хууль дотор банк бус санхүүгийн үйл ажиллагаа болох хадгаламж, зээлийн үйл ажиллагааг хоршоод хэрхэн яаж хэрэгжүүлэх вэ гэсэн эрх зүйн асуудлыг шийдэх бүхэл бүтэн бүлэг орж байгаа. Энэ удахгүй өргөн баригдах байх. Энүүгээр хадгаламж, зээлийн хоршоодын харилцааны эрх зүйн асуудал нь шийдэгдэнэ.

С.Төмөр-Очир: -Цэрэнжав гишүүн асуултаа асууя.

Л.Цэрэнжав: - Хөдөө рүү чиглэсэн хадгаламж зээлийн хоршоо байгуулах энэ зээлийн хэлэлцээрийг дэмжиж байна. 280-аад суманд хадгаламж, зээлийн хоршоо байгуулагдах нь гэж ойлгож байна. Түрүүн Баттулга гишүүн асуулаа. Засгийн газар 1-1.5 хувийн хүүтэй авч байдаг тэгээд гурван арилжааны банкаар дамжуулна гээд байдаг. Тэр эцсийн цэгтээ очих дамжуулан зээлдэх хүү нь 10-12 хувь гэж байгаа энэ арилжааны банк нь хэдэн хувьтай тэр хадгаламж зээлийн хоршоо руу гаргах юм бэ. 10-12 хувь нь шат шатандаа ямархуу байдлаар хураагдах юм бэ гэсэн ийм асуулт байна.

Хоёрдугаарт, энэ зээлийн хэлэлцээр энэ орон нутагт яаж хэрэгжиж байна, банкууд яаж ажиллаж байна гэдэг дээр Засгийн газар ямар журмаар хяналт тавих вэ. Энэ төслийг хэрэгжүүлэх Засгийн газрын баг аль яаман дээр ажиллах юм бэ, энэ шат шатанд нь ямар хяналт тавих вэ энэ дээр бодож төлөвлөж, хийгдэж байгаа юм байна уу.

Гуравдугаарт, би түрүүн Амарсайханы ярианаас ойлголоо. Суманд хадгаламж зээлийн хоршоо байгуулагдсан суманд л энэ мөнгө очих нь байна шүү дээ. Ерөөсөө 5 саяын дүрмийн сантай тийм хоршоо байгуулагдсан суманд л 5 сая төгрөг нэг удаа олгох нь гэж ойлголоо нэг жилийн хугацаатайгаар дэмжих зорилгоор хэрэв банк, зээлийн хоршоо байгуулагдаагүй бол суманд энэ банк зээлийн хоршоо байгуулагдахгүй нь уу энэ дээр дэмжлэг үзүүлэх, туслалцаа авах бололцоо нээгдэхгүй нь энэ дээр тодорхой хариулт өгөөч ээ.

С.Төмөр-Очир: -Цэрэнжав гишүүний асуултад хариулъя.

Х.Амарсайхан: -Тэгэхээр энэ маань өөрөө хадгаламж, зээлийн хоршоодыг бий болгоё, хадгаламж зээлийн хоршоод ямар үйл ажиллагаа явагддаг юм бэ, яаж хоршиж хадгаламж, зээлийн хоршоод бий болгох вэ гэдэг санаачилгыг нь хүмүүст сургалтыг энэ дөрвөн аймгаас эхлүүлээд аймаг болгон дээр сургалт явуулах хоршоо гэж ийм юм байх юм тэгээд тэр аймаг, суман дээр өөрсдөө нэгдээд 20-иос доошгүй хүн тодорхой бүлэг хүмүүс нийлээд тодорхой энэ дээр зээлийн гэрээнд заасан байгаа доод хэмжээ нь 5 мянган төгрөг гэж байгаа тэрнээс дээш ч гэсэн төгрөгүүдийг гаргаад өөрсдөө хадгаламж зээлийн хоршоод байгуулаад ийм үйл ажиллагаа явуулъя гэдгээ мэдээд ингээд үйл ажиллагааг нь өөрсдийн санаачилгаар байгуулагдах юм шинээр байгуулна тэрнээс биш байгуулсан хоршоод өгөөд явуулчих эд биш. Энэ харин хадгаламж зээлийн хоршоодыг хөгжүүлье, шинээр байгуулъя, байгуулсан хоршоодыг энэ зээлээсээ дэмжлэг үзүүлье гэсэн үг.

Энэ зээл маань өөрөө нийт 15 сая долларын өртөгтэй төсөл хэрэгжиж байгаа юм. Энэ дотроо 8.7 сая нь азийн хөгжлийн банкнаас санхүүгийн зээл авч байгаа. Засгийн газраас 715 мянган ам.доллар гарна. Хадгаламж зээлийн холбоодын тэргүүн байгууллага гээд З байгууллага байгаа эднээс 384 мянган ам.доллар гарах юм. Эд бол хадгаламж зээлийн хоршоодын дүрмийн сан, бэлтгэл ийм үйл ажиллагаа явуулдаг, ингэж сургалт явдаг, байгууллагад ийм эрх зүйн статустай гэдэг сургалт хэлбэрээр зөвлөгөө өгөх ийм төрийн байгууллагууд. Байгуулагдсан хоршоодууд маань 4,8 саяыг гаргана энэ бол 20 хүн нэгдээд 5, 5 мянгаар 100 мянга ч байдаг юм уу байгуулагдсан тоогоороо тэдгээрийн гаргаж байгаа хувь байх юм энэ дээр нь бид нар байгуулагдсан хэмжээн дээр нь дүрмийн сантай тэнцэхүйц мөнгийг нэмж өгч үйл ажиллагаагаа явуулах юмаа гэж ойлгож болно.

Шатлалын хувьд яаж зээлдүүлэх вэ гэхээр зэрэг хэрэгжүүлэгч байгууллага буюу энэ санхүүгийн зээл учраас Санхүү, эдийн засгийн яам өөрөө энийг хянана, хатуу гэрээ байгуулна. Энэ дээр гурван банкийг сонгосон байгаа хөдөө орон нутагт болон аймгийн төв хотуудад салбаруудтай энэ гурван байгууллага бол санхүүгийн оролцогч арилжааны банкуудтай, Санхүү, эдийн засгийн яам Засгийн газрыг төлөөлж гэрээ байгуулна. Тэгээд энэ гурван арилжааны банкуудын салбар байгууллагууд болон банкуудтай хадгаламж, зээлийн хоршоод маань дамжуулан зээлдэх гэрээ байгуулна ингээд үйл ажиллагаа нь явагдана хоршоод маань гишүүддээ ямар хэлбэрээр өгөхийгөө хоршоодын өөрсдийнхөө хурлаараа шийдээд тэд өөрсдөө шийдвэрээ гаргаад нэг жилийн оронд эргэж арилжааны банкинд төлөх ийм л зарчмаар явах юм.

Бидний барьж байгаа зарчим бол өнөөдөр үйл ажиллагаагаа явуулж байгаа хадгаламж зээлийн хоршоодын хүү 6-7 хувийн хүүтэйгээр үйл ажиллагаагаа явуулж байгаа. Бид энэ зээлээр тэрийг арай бууруулах  ер нь 2.5-3 хувийн хүүтэйгээр очихоор бид төлөвлөж үйл ажиллагаагаа явуулна гэж бодож байгаа.

Л.Цэрэнжав: - Би нэг зүйлийг тодруулъя.Төсөл хэрэгжүүлэгч гурван банк чинь банк зээлийн хоршоон дээр жилийн 12 хувийн хүүтэй очино гэж үзэж болох уу. Тэгээд банк, зээлийн хоршоо нь дотроо өөрийнхөө хоршооны гишүүдэд 2,5 юм уу 2,5 гэдэг чинь 24 хувь шүү дээ жилийн, 2,5 хувь гэдэг 30-аад хувь болдог юм уу энийг банк зээлийн хоршоод шийдэх нь. Гурван арилжааны банкнаас тэр банк зээлийн хоршоонд очих эцсийн хүү нь жилийн 12 байх уу, бас нэмэгдэж очих уу.

Тэгэхээр оролцогч арилжааны банкуудаас хадгаламж зээлийн хоршооддоо очихдоо мэдээж бага хувийн 10-12 хувийн хүүтэйгээр очно. Авсан арилжааны хадгаламж зээлийн хоршоод маань өөрсдийнхөө гишүүдээ 2-З хувийн хүүтэйгээр өгөхөөр ийм процедуртай тооцоолсон юм.

С.Төмөр-Очир: - Асуулт асуухаар нэрээ ирүүлсэн гишүүд асууж дууслаа. Асуулт, хариултаа тасалъя.

Монгол Улс, Азийн хөгжлийн банкны хооронд байгуулсан хөдөө орон нутгийн санхүүжилтийн зээлийн гэрээг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё.

Байнгын хорооны дүгнэлтийг Улсын Их Хурлын гишүүн Б.Шаравсамбуу танилцуулна.

Б.Шаравсамбуу: -

хэлэлцэн шийдвэрлэж өгөхийг хүсье.

Анхаарал тавьсанд баярлалаа.

С.Төмөр-Очир: -Шаравсамбуу гишүүнд баярлалаа. Монгол Улс, Азийн хөгжлийн банкны хооронд байгуулсан хөдөө орон нутгийн санхүүжилтийн зээлийн гэрээг соёрхон батлах тухай төслийн хэлэлцэх эсэх асуудлаар санал хураалт явуулъя.

Байнгын хороо хэлэлцье гэсэн саналтай байна. Байнгын хорооны саналаар санал хураалт явуулъя.

Бүгд 45 –91.1 хувийн саналаар дэмжигдлээ.

Байнгын хорооны дүгнэлтэд зээлийн гэрээг соёрхон батлах санал оруулсан тул Монгол Улс, Азийн хөгжлийн банкны хооронд байгуулсан хөдөө орон нутгийн санхүүжилтийн зээлийн гэрээг батлах тухай хуулийг баталъя гэдгээр санал хураалт явуулъя.

Зөвшөөрсөн 4З
Татгалзсан З

Бүгд 46 –93.5 хувийн саналаар Монгол Улс, Азийн хөгжлийн банкны хооронд байгуулсан хөдөө орон нутгийн санхүүжилтийн зээлийн гэрээг соёрхон батлагдлаа.

Ажлын хэсгийнхэнд баярлалаа.

Дараагийн хэлэлцэх асуудалдаа оръё. Монгол Улс, Олон улсын хөгжлийн ассоциацийн хооронд байгуулсан "Шүүх эрх зүйн шинэчлэлт төсөл"-ийн зээлийн гэрээг соёрхон батлах тухай хуулийн төслийг хэлэлцье. 

Төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна.

Ц.Нямдорж: -Улсын Их Хурлын дарга, эрхэм гишүүд ээ,

Шүүх эрх зүйн салбарын хэтийн зорилтыг тодорхойлсон эрх зүйн шинэтгэлийн хэрэгцээний судалгаа болон Монгол Улсын шүүх эрх мэдлийн стартеги, төлөвлөгөөг хэрэгжүүлэх ажлын хүрээнд дэлхийн банкны санхүүжилтээр шүүх, эрх зүйн шинэтгэл төслийг хэрэгжүүлэхээр Засгийн газраас саналыг оруулж байна. Энэхүү төслийн гол зорилго нь шүүх засаглалын нэр хүндийг олон нийтийн дунд өсгөж, үүний тулд ард иргэдийг эрх зүйн мэдээлэл чөлөөтэй олж авах бололцоогоор хангах, дагнасан шүүх байгуулах, хуулийн боловсрол, мэргэжлийг сайжруулах зэрэг ажлыг зохион байгуулахаар төлөвлөж байна.

Төслийн хүрээнд дараахь арга хэмжээнүүдийг тусгаж байна. 

1.Захиргааны шүүхийн тогтолцоог бүрдүүлэх
2.Хууль тогтоомж, шүүх эрх мэдлийн эрдэм шинжилгээ, сургалт, судалгааны үндэсний төв байгуулах
З.Эрх зүйн боловсрол, хуулийн мэргэжлийг сайжруулах хэсэг хэсгүүдээс бүрдэж байна. Энэ төсөл нь Монгол Улсад эрх зүйт төр байгуулах, сайн засаглал тогтоох, хүний эрхийг дээдлэн хамгаалж ардчилсан нийгмийн тогтолцоог гүнзгийрүүлэхэд чухал ач холбогдолтой гэж Засгийн газар үзэж байна.

Монгол Улс, олон улсын хөгжлийн ассоциацийн хооронд байгуулах "Шүүх эрх зүйн шинэчлэлт" төслийг 2001 оны 10 дугаар сарын 24-ний өдрийн Засгийн газрын хуралдаанаар хэлэлцүүлж, мөн оны 11 дүгээр сарын 14-ний өдөр Аюулгүй байдал, гадаад бодлогын байнгын хороогоор хэлэлцүүлэн зөвшилцөөд уг гэрээнд гарын үсэг зурах бүрэн эрхийг олгосны дагуу 2002 оны 1 дүгээр сарын 22-ны өдөр тус хэлэлцээрт гарын үсэг зурсан.

Энэхүү зээл нь 4 сая зээлжих тусгай эрхтэй тэнцэх бөгөөд нийт 40 жилийн хугацаатай жилийн  0.75 хувийн хүүтэй юмаа. Энэхүү гэрээг хэлэлцэн баталж өгөхийг хүсье.

Анхаарал тавьсанд баярлалаа.

С.Төмөр-Очир: -Нямдорж сайдад баярлалаа. Илтгэлтэй холбогдуулан асуулт асуух гишүүд нэрсээ ирүүлнэ үү.

Ажлын хэсэгт Санхүү, эдийн засгийн яамны Эдийн засгийн хамтын ажиллагааны удирдлага, зохицуулалтын газрын мэргэжилтэн Х.Амарсайхан, Шүүх, эрх зүйн шинэчлэлт төслийн зохицуулагч Б.Бат-Оргил, дэд зохицуулагч ДОюунчимэг нар оролцож байна.

Түмэндэмбэрэл гишүүн асуултаа асууя.

Д.Түмэндэмбэрэл: -Би хоёр асуулт асууя. Энэ зээлийг хэн авч хэн хариуцаж эргэж төлбөр тооцоог хийх вэ нэгдүгээрт.

Хоёрдугаарт, энэ түрүүчийн хуулиуд хэлэлцэх явцад нэгдсэн архив, нэгдсэн мэдээллийн сантай болгох тухай ярьж байсан, байр байхгүй, хэцүү хүндрэлтэй тухай ярьж байсан энэ зээлийн хүрээнд энэ асуудал шийдэгдэх үү.

С.Төмөр-Очир: -Түмэндэмбэрэл гишүүний асуултад хариулъя.

Б.Бат-Оргил: -Энэ төслийг Хууль зүй, дотоод хэргийн яаман дээр хэрэгжүүлнэ. Зээлийг манай Засгийн газар эргэж төлөгдөх өөрөөр хэлбэл Санхүү, эдийн засгийн яам хариуцаж буцаан төлөхөөр байгаа.

Ц.Нямдорж: -Архивын асуудал энэ төслийн хүрээнд яригдахгүй архивын асуудлаа прокурорын байгууллага судалгаа хийж байгаа байх. Эрүүгийн бүх хэргийг нэгтгэж прокурор хадгалж байхаар Байцаан шийтгэх хуулинд заалт туссан. Тэр асуудал жичдээ шийдэгдэх байхаа.

С.Төмөр-Очир: -Болормаа гишүүн асуултаа асууя.

Н.Болормаа: -Эхний асуултыг эмэгтэйчүүд, ядуу хүмүүст зориулсан хуулийн клиник байгуулна гэж байна. Энэ яг ямар байгууллагын ямар үйлчилгээ явуулах юм бэ энэ талаар товч тайлбар өгнө үү.

Хоёрдугаарт, энэ зээлийн гэрээн дотор зээлдэгч байгууллагаас зээлдэгчээс зөвлөгч сонгон шалгаруулах, хөлслөх юм байна. Тэгэхээр энэ төсөл дээр гадны зөвлөх ямар үнэ өртгөөр ажиллах юм бэ, хэдэн зуун мянган долларын үнэтэй гадаадын зөвлөх ажиллах гэж байгаа юм бэ гэсэн ийм асуулт байна.

Гуравдугаарт, аудитын зардал тавигдсан байна л даа. Аудитыг ямар байгууллагаар хийлгэх гэж байгаа юм. 20 мянга гэсэн тоо байгаа юм.

Дөрөвдүгээрт, ер нь төслийг хэрэгжүүлэн нэгж болон ер нь нийт энэ зээлийн хэдэн хувь нь захиргааны зардалд зарцуулагдах вэ.

С.Төмөр-Очир: -Болормаа гишүүний асуултад хариулъя.

Б.Бат-Оргил: -Нийгмийн эмзэг давхаргынханд үзүүлэх эрх зүйн туслалцаа бол Пробоно гэсэн тодорхойлолттой явж байгаа. Энэ нь монголоороо ёс төдий төлбөр төдий эрх зүйн үйлчилгээ гэж байгаа. Энэ захиргааны шүүх байгуулагдахдаа шууд холбогдолтой асуудал байгаа. Энэ нь хүмүүст туслалцаа үзүүлэх, тэр болгон хүмүүс эрх зүйн туслалцаа авахаар хандахад бэрхшээлтэй өмгөөллийн товчоодод хандахад бэрхшээлтэй байдаг тэгэхээр тэрийг нийгмийн эмзэг давхаргынханд тийм туслалцаа үзүүлэх шаардлагатай гэж үзсэн.

Энэ нь өөрсдийнх нь эрхийг тайлбарлаж өгөх, захиргааны шүүх ямар учиртай яаж байгуулагдсан байгууллага юм, яаж тэндээс өөрийнхөө эрхийг хамгаалуулах вэ гэдэг талаар бүрэн хэмжээний мэдээлэл олж авах боломжтой тийм клиник байгуулна гэсэн юм.

Бид нар олон улсын хөгжлийн ассоциаци маань дагаж мөрддөг журамтай тэр нь зөвлөхийг хөлсөлж авах удирдамж гэж байдаг. Бид ямарваа үйл ажиллагаа явуулна тэрийгээ заавал тендерийн журмаар зөвлөхүүдийг сонгодог. Тэр удирдамжид заасан аргачлал байдаг тэрийгээ заавал ч үгүй дагаж мөрдөх ёстой гээд тэр утгаараа энэ зээлийн гэрээнд зөвлөх үйлчилгээ гэж орсон байгаа. Тухайн үед ямар л үйлчилгээ шаардагдана вэ тэр үед нь зөвлөхийг хөлслөх тухай зарлал тухайн үедээ ямар үйлчилгээнээс хамаараад дотоодод тендер зарлаж болно, олон улсын хэмжээнд тендер зарлаж болно, хөрөнгийн хувьд зээлийн гэрээн дээр бичээстэй байгаа зээлжих тусгай эрхээр ямар хэмжээний хөрөнгө төсөвлөгдсөн байгаа нь байгаа эхний ээлжинд энийг төчнөөн доллар зөвлөхөд ингээд ингээд өгөх гэж байгаа гэж хэлэхэд арай эрт байна.

Аудитыг мөн адил тийм журмаар сонгон шалгаруулна. Төслүүдийг дотоодын аудитын байгууллага шалгадаг. 

Ц.Нямдорж: - Зөвлөхүүдийн тэр зардал бол урьдчилсан тооцоо шүү дээ. Туслах төсөл, энэ төслийн асуудлыг уялдуулан зохицуулах хүрээнд тэрийг багасгаж хэмнэгдсэн мөнгийг өөр зориулалтаар ашиглах тийм бололцоо гарна. Энэ урьдчилсан тооцоо. Ер нь бол тэдэн зөвлөх авна, тийм асуудал дээр тийм зөвлөхүүдийг ашиглана гэсэн урьдчилсан тооцоо байхгүй л дээ.

Д.Оюунчимэг: -Төслийн нэгжийг бэхжүүлэх асуудалд 0.33 сая ам.доллар зарцуулна. Энэ нь юуны өмнө төслийн нэгжийг чадваржуулах үүднээс ажилтнуудыг сургах, мэргэжлийн зөвлөгөө өгөх ийм чиглэл байгаа юм. Аль болох энэ төслийг хэрэгжүүлэхэд гадаадын мэргэжилтэн, гадаадын зөвлөх авахгүйгээр ажиллуулах ийм чиглэлтэй байгаа юм. 

С.Төмөр-Очир: -Цэрэнжав гишүүн асуултаа асууя.

Л.Цэрэнжав: -Асуудал давхцлаа. Танин мэдэхүйн үүднээс ганц хоёр асуулт асууя. Хуулийн энэ төслийн гол зорилго бол үндэсний төв сургалт, сурталчилгаа явуулах ийм зорилготой юм байна л даа. Энэ үндэсний төв нь Улаанбаатарт байгуулагдах уу, аймаг, орон нутгийн шүүх, сум, орон нутагтайгаа холбогдох, тэнд шүүх эрх мэдэл сурталчилгаатай холбогдсон юм энд туссан зүйл байна уу.

Хоёрдугаарт, сурталчилгаа цөөхөн хоногийн янз бүрийн хэмжээний сургалт зохион байгуулах юм байна. Шүүхийн хуулийн сургалтыг сайжруулахаар 1-2 дээд сургууль дээр төсөл хэрэгжихээр заасан байна л даа энэ сургуулиудыг сонгож авсан байгаа болов уу ямар критерээр сонгож авч яаж энд сургалт зохион байгуулах, сургалтыг сайжруулахад ямар ажил хийгдэх болов оо гэсэн ийм хоёр асуултыг сонирхож байна.

С.Төмөр-Очир: -Цэрэнжав гишүүний асуултад хариулъя.

Ц.Нямдорж: -Төв нь Улаанбаатарт байгуулагдана. Төвийн үйл ажиллагааны хүрээнд хэвлэл, мэдээллийн хэрэгслээр хууль тогтоомжийг олон нийтэд хүргэх ажлууд хийгдэнэ. Гурван төрлийн ажил. Нэг нь сургалт, нөгөөдөх нь сурталчилгаа тэгээд судалгаа. Криминологийн чиглэлийн шинжилгээ, судалгаа энд хийгдэнэ гэж ойлгож байгаа. Төв байгулах шийдвэрийг Засгийн газар гаргаад одоо 20 орчим хонож байна ийм учиртай.

Сонгож авах сургуулийн тухайд гэрээ батлагдаагүй байгаа учраас одоогоор ярьж эхлээгүй байгаа. Одоо байгаа хуулийн 10 сургуулиудыг үзэж байгаад аль олигтойг нь аваад бэхжүүлэх ийм л бодолтой байгаа. Сургалт гэдгийн тухайд ерөөсөө давтан сургалт. Өмгөөлөгч, шүүгч прокурор гэх мэтийн сургалтад хамрагддаггүй хүмүүсийг сургалтын тойрог бий болгож байнгын бэлтгэлтэй байлгах ийм л юм бодож байгаа.

С.Төмөр-Очир: -Өвгөнхүү гишүүн асуултаа асууя.

Б.Өвгөнхүү: -Би Нямдорж сайдаас асууя. Энэ зээлээс татгалзаж болохгүй юу гэсэн. Бид арай жаахан бэлэнчлээд байгаа юм биш байгаа. Ер нь хууль эрх зүйн шинэчлэлт нэг их хоцроогүй байгаа байх. Таны тайлбарласнаар шүүх эрх зүйн шинэчлэлийг шүүх засаглалын нэр хүндийг өргөх гэсэн тайлбарууд байгаа юм л даа авах гэж байгаа зорилго нь энэнээс татгалзаж болохгүй юу бид энэ шинэчлэл бусад салбараас хоцроогүй өөрийнхөө хэлж байгаагаар хийж болохгүй юу Монгол улс гэж асуумаар байна.

Хоёрдугаарт, зөвлөхийн зардал 360 мянга төслийн нэгжийнх 230 мянга гэж байна сая тэнд хариулсангүй энэ арай өндөр байгаа юм биш үү энийг бууруулах талаар ярьж болохгүй юу.

С.Төмөр-Очир: -Өвгөнхүү гишүүний асуултад хариулъя.

Ц.Нямдорж: -Өөрийн хөрөнгөөр ийм юм байгуулах бололцоо засгийн газарт байхгүй учраас энэ асуудлыг ярьж байгаа юм. Ер нь хуулийн сургалт, сурталчилгааны ажил янз бүрийн газар, янз бүрийн дайвар байдлаар явж өгөхгүй байгаа учраас хуулийг хэрэгжүүлэх ажлыг сайн түвшинд гаргахын тулд ийм арга хэмжээ авах зайлшгүй шаардлагатай байгаа юм. Хүмүүс нь сургалтад хамрагддаггүй бид эндээс сайн гайгүй хууль гаргаад байдаг очоод хэрэгжихээрээ нөгөө өөр ойлголттой, өөр мэдлэгтэй, мэдээлэлтэй хүмүүс нь очиж завхруулаад байдал хүнд байгаа учраас ийм юм зайлшгүй шаардлагатай гэж үзсэн юм. Засгийн газарт энэ асуудлыг шийдвэрлэх хөрөнгийн эх үүсвэр байхгүй.

Зардлын тухайд захиргааны чиглэлийн зардлыг явцын дунд аль болохоор багасгахыг бодно. Энэ төслийг одоо хэрэгжиж байгаа 2, З төсөлтэй уялдуулах асуудал байгаа. Жишээ нь шүүх эрх мэдлийн шинэтгэлийн төсөл гэж Америкийн муж улсуудын шүүхийн холбоо хэрэгжүүлж байгаа төсөл байна, Германы техникийн хамтын ажиллагааны нийгэмлэгийн чиглэлээр хэрэгжиж байгаа нэг төсөл байна, Ханс Зайделийн сангийн чиглэлээр хэрэгжиж  байгаа төсөл байна эд нарыг уялдуулах ажлуудыг явцын дунд хийнэ ер нь уялдуулж ч байгаа. Сая бид Их Хурлаас баталсан 5 хуулийн сургалтыг одоо энэ 4 дүгээр сарын 2З-наас эхэлсэн бүх аймагт сургалт явагдана энэ 5 хуулиар. Нэг төсөл нь очоод 7 хоног сургалт хийгээд араас нь дараагийн төсөл нь очиж сургалт хийх замаар ингэж зохицуулж байгаа. Цаашдаа энэ хэрэгжиж байгаа төслүүдийг ингэж уялдуулах замаар үр ашиггүй зардлыг багасгаж аль болохоор өгөөжтэй ашиглах тал дээр нь идэвхтэй ажиллана гэж бодож байна.

Дашрамд хэлэхэд энэ таван хуулийг сурталчлах, сургах асуудалд Засгийн газраас хөрөнгө гаргахгүй байгаа шүү дээ дандаа төслүүдээр бид хийлгэж байгаа. Эхний ээлжинд 1000 орчмоор энэ таван хууль хэвлэгдэнэ тэрийг хуульчдад хүргэгдэнэ. Дараагийн ээлжинд дахиад 1000-ыг хэвлэнэ тэрийг олон нийтэд хүргэе гэж бодож байгаа энийг энэ төслийн хүрээнд хийгдэж байгаа ажлууд.

С.Төмөр-Очир: - Баярлалаа. Асуулт асуухаар нэрээ ирүүлсэн гишүүд асууж дууслаа. Асуулт, хариултаа тасалъя.

Монгол Улс, Олон улсын хөгжлийн ассоциацийн хооронд байгуулсан "Шүүх эрх зүйн шинэчлэлт төсөл"-ийн зээлийн гэрээг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё.

Байнгын хорооны дүгнэлтийг Улсын Их Хурлын гишүүн Б.Баттулга танилцуулна.

Б.Баттулга: - Улсын Их Хурлын дарга, эрхэм гишүүд ээ,

Анхаарал тавьсанд баярлалаа.

С.Төмөр-Очир: -Баярлалаа. Байнгын хорооны саналаар Монгол Улс, олон улсын хөгжлийн ассоциацийн хооронд байгуулсан Шүүх эрх зүйн шинэчлэл төслийн зээлийн гэрээг соёрхон батлах тухай асуудлыг хэлэлцье гэдгээр санал хураалт явуулъя.

Зөвшөөрсөн З9

Татгалзсан 7

Бүгд 46 –84.8 хувийн саналаар дэмжигдлээ.

Байнгын хорооны дүгнэлтэд зээлийн гэрээг соёрхон батлуулах санал оруулсан. Монгол Улс, Олон улсын хөгжлийн ассоциацийн хооронд байгуулсан "Шүүх эрх зүйн шинэчлэл" төслийн зээлийн гэрээг батлах тухай хуулийг баталъя гэдгээр санал хураалт явуулъя.

Зөвшөөрсөн 42

Татгалзсан 2

Бүгд 46 –91.3 хувийн саналаар батлагдлаа.

Хуралдаан 10.50-11.30 цагт завсарлав.

Дараагийн хэлэлцэх асуудалдаа оръё. Улсын Их Хурлын гишүүн М.Далайхүү Улсын Их Хурлын гишүүний бүрэн эрхийн дагуу Засгийн газарт, Эрүүл мэндийн сайд П.Нямдаваад асуулга тавьсан энэ асуулгын хариуг Эрүүл мэндийн сайд П.Нямдаваа танилцуулна.

П.Нямдаваа: -Улсын Их Хурлын дарга, эрхэм гишүүд ээ,

Улсын Их Хурлын эрхэм гишүүн Далайхүү 2001 оны 12 дугаар сарын 20-ны өдрөөр огноолсон бичгээр надад хоёр асуулттай асуулга тавьсан юм. Асуулгын хариуг Эрүүл мэндийн яам 2001 оны 12 дугаар сарын 26-нд албан бичгээр хүргүүлж 12 дугаар сарын 28-ны Засгийн газрын мэдээллийн цагаар Улсын Их Хурлын чуулганы нэгдсэн хуралдаанд танилцуулсан боловч тэр үед Далайхүү гишүүн байгаагүй учраас намайг энэ асуудлыг нэгдсэн хуралдаан дээр танилцуулахыг хүссэн байна энэ асуудлыг тэрнээс хойшхи хугацаанд хийгдсэн ажлуудаа оруулаад танилцуулъя.

Нэгдүгээр асуулт хөдөөгийн багийн бага эмчийн унааны асуудлыг ямар арга замаар шийдэж байна вэ гэсэн асуулт байна. Энийг бид тухайн багийн байршил, багт ажиллаж байгаа эрүүл мэндийн мэргэжилтнүүдийг харгалзан янз янзаар шийдэж байгаа. Ер нь Засгийн газрын баримталж байгаа бодлого бол сумын эмнэлгийн түргэн тусламжийн асуудлыг Засгийн газрын төвлөрсөн хөрөнгөөр шийдье, багийн бага эмчийн унааны асуудлыг орон нутгийн түвшинд голдуу хуучин баримталж байсан зарчим бол нэгдэл байх үед нэгдлээс З морь олгож шийдэж байсан юм тэр хэлбэрээр шийдье гэсэн ийм ерөнхий чиглэл барьж байгаа.

Гэхдээ бид олон улсын байгууллагуудад хүсэлт тавьсны үр дүнд нутаг дэвсгэр ихтэй, замын бартаа багатай ийм зарим сумдад мотоцикль олгох нь сумын түргэн тусламжаар вакцин голдуу урьдчилсан сэргийлэх ажилд л даа вакцин, жирэмсэн, нярай эхийг эргэхээс зардал бага гарах тэртэй тэргүй мотоциклоор яаралтай тусламжид явах бололцоо, хүн суулгаж явах бололцоогүй ийм асуудлыг нэлээн ярьж байгаа юм. Одоо надад байгаа тооцоогоор манай улсын 21 аймгийн З7 суманд 1376 баг байгаа эдгээр багаас орон нутгийн төрийн захиргааны байгууллага З6 багт эмч шаардлагагүй гэж үзсэн байгаа эмч томилохгүй байгаа голдуу сумын төв дээр байгаа сумын эмнэлгийн зарим бага эмчид ажлыг давхар ногдуулах замаар хийж байгаа юм.

Мөн 420 багт сувилагч ажиллуулж байгаа энэ бол эмч шаардлагагүй гэж үзсэн нөхцөл байгаа юм. Ингээд үлдэх нь 860 суманд багийн бага эмч ажиллаж байгаа. Одоо энэ 860 бага эмч бүхий багаас 398 нь буюу 50 орчим хувь морьтой байна. 242 суманд энэ нь голдуу говь талын аймгууд, Төв аймгууд байгаа энд дэлхийн эрүүл мэндийн байгууллага, Азийн хөгжлийн банкны шугамаар олгож байгаа тусламжийн хүрээнд мотоцикль олгосон энэ нь нийт багийн бага эмчтэй багийн 28.1 хувь байна. Үлдэх 25 орчим хувь нь одоогоор унаа байхгүй ийм нөхцөлд ажиллаж байна. Бид хамтран ажиллаж байгаа байгууллагууддаа мотоцикль олгох асуудлыг нэлээн тавьж байгаа гэхдээ энэ дээр хэд хэдэн буцаад 1997 оноос хойш 240-өөд мотоцикль олгосон байдалдаа бас л буцаж үнэлгээ хийхэд зарим бэрхшээл гарч байна.

Нэгдүгээрт, багийн бага эмч нарын 91 хувь нь эмэгтэйчүүд байгаа юм. Эмэгтэйчүүд мотоцикль унах сонирхол муутай байна уу, нөгөө мотоциклоо өөр хүнээр гуйлгаж унадаг, тэгээд яваандаа багийн бага эмчийн нөхрийн мотоцикль нэр авдаг ийм бэрхшээл гарч байгаа юм байна. Авсан мотоцикль их гам муутай эдлэгдэж байгаа юм. 1997, 1998 онд Өмнөговь аймгийн бүх багт Өмнөговь бол үнэхээр зарим баг нь манай зарим жижиг аймгуудаас ч том учраас үнэхээр мотоцикль их хэрэгтэй байгаа юм бүх багт мотоцикль өгсөн. Тэгээд сая З сард Өмнөговь, Дундговь аймагт би Засгийн газрын, Их Хурлын ажлын бүлэгт орж ажиллаад үзэхэд Өмнөговь аймгийн олгосон мотоциклийн 50 хувь нь байхгүй байна энэ гурван жилийн дотор алга болсон, хүнд дамжуулсан ийм байдалтай. 

Тэгэхээр мотоциклийн хэрэглээний норматив, эмнэлгийн тусламжид ашиглана гэсэн ийм юм байхгүй, шатахууны асуудал бэрхшээлтэй ийм байдалтай байгаа юм тийм учраас бид зарим хэрэгтэй газар мотоцикль олгохоор санал тавихаа үргэлжлүүлнэ. Ер нь ердийн хөсөг морь унаатай байх асуудлыг бага эмчтэй газар нь шийдэх хэлбэрээр явахаас одоохондоо өөр аргагүй гэж үзэж байгаа юм. Яагаад гэвэл Засгийн газрын мөрийн хөтөлбөр түргэн тусламжийн машины асуудлыг эргэлтийг бүрэн хангаж байна гэсэн заалт байгаа. Улсын Их Хурлаас Эрүүл мэндийн салбарт баталж өгч байгаа төсвийн хөрөнгө энэ түргэн тусламжийн автомашиныг бүрэн амалсан хэмжээнд байлгахад хүрэлцэхгүй дээрээс нь бусад байгууллагуудаар тусламж гуйхад хүргэж байгаа. Жишээ нь энэ онд батлагдсан түргэн тусламжийн автомашин авахад зориулсан 132 сая төгрөгөөр 30 автомашин аваад хураасан одоо оны үлдэж байгаа хугацаанд түргэн тусламжийн машин авах төсвийн хөрөнгө байхгүй. Энэ маань энэ жил хангалт хийх ёстой машины 60 хувьд байгаа бид өөр эх үүсвэр олж хангах талаар ярьж байна. Нэгдүгээр асуултын хувьд байдал ийм байна.

Хоёрдугаар асуулт бол хөдөөгийн эмнэлгүүдийн өмнөх жилүүдийн эмийн өрийг барагдуулах талаар Засгийн газар шийдвэр гаргасан. Энэ шийдвэр хэрхэн яаж хэрэгжүүлж байна вэ гэсэн байна. Засгийн газарт танилцуулсны үндсэн дээр Санхүү, эдийн засгийн сайд, Эрүүл мэндийн сайд, Нийгмийн хамгаалал, хөдөлмөрийн сайдын хамтарсан тушаалаар 2001 онд Эрүүл мэндийн байгууллагуудад шилжиж ирсэн 1.2 тэрбум орчим төгрөгийн эмийн өрийг арилгах ийм арга хэмжээ авсан ингэхдээ энэ Эрүүл мэндийн даатгалын сангаас хангасан юм хагасыг Санхүү, эдийн засгийн яаманд гадаадын тусламж борлуулсны өртгөөр шилжүүлэх ёстой байсан мөнгөний хагасыг авч ингэж барагдуулсан.

Ер нь энэ нэг талаар шинэ ажил авсан улсуудад ажлыг хөнгөвчлөх зөв арга хэмжээ боловч нөгөө талаар буруу юм сургаад байгаа юм байна. Ойролцоогоор 2 жил тутамд урьд нь хоёр удаа эмийн өр үүсээд энийг төсвөөс арилгаж явсан энэ маань анхан шатны байгууллагууд дээр ер нь өр хийж байгаад тэгээд төсвөөр арилгуулж байя гэсэн ийм санаа төрүүлж магадгүй учраас Санхүү, эдийн засгийн яам, Эрүүл мэндийн яам энэ өрийг дарсны дараа дахин өр гаргахгүй байх талаар нэлээн ажиллаж энэ талаар Эрүүл мэндийн байгууллагууд тендер зарлах журмыг хамтран баталсан энэ оны эхэнд энийг урьдаар эхлээд 6 сар Баянхонгор, Дархан-Уул аймаг дээр туршсаны үндсэн дээр энийг шийдсэн.

2000 оны жилийн эцэст 183 сая төгрөгний эмийн өр үлдсэн. Энэ бол тэр тухайн байгууллагын авч яваа улсуудын өөрсдийнх нь үйл ажиллагаатай холбоотой энэ байсан өр маань 10 дахин буурсан ийм байдал байгаа юм.

Анхаарал тавьсанд баярлалаа. Нэмж тодруулах зүйл байвал манай төрийн нарийн бичгийн дарга, газрын дарга нар хариулна.

С.Төмөр-Очир: -Нямдаваа сайдад баярлалаа.

М.Далайхүү: -Тэгэхээр Нямдаваа сайдад асуулга тавьсан. Би Тамгын газраас нэг зүйлийг асуумаар байна. Би бол 2001 оны 12 дугаар сарын 20-нд Нямдаваа сайдад энэ асуулгыг тавьсан юм. 12 дугаар сарын 16-нд надад асуулгын хариу болгож ийм тоот 5 өгүүлбэртэй юу ирсэн юм л даа тэрэн дотор миний асуулгын хариуд холбогдолтой нэг л өгүүлбэр байгаа юм би тэр өгүүлбэрийг уншъя л даа. Эрүүл мэндийн салбарын хөгжил, дархлаажуулалтын үндэсний хөтөлбөрийн шугамаар 242 мотоциклийг хүүхдийн өвчний цогц менежмент нөхөн үржихүйн эрүүл мэнд төслийн хүрээнд эмнэлгийн анхан шатны тусламж үзүүлэх 1025 цомгийг тус тус багийн бага эмчид хуваарилан олголоо. Мөн 317 сумын эмнэлэг 1070 багийг богино долгионы радиогоор холбоожууллаа. Түүнчлэн орон нутгийн багийн бага эмч нарыг ердийн хөсгөөр хангах асуудлыг нутгийн удирдлагын түвшинд зохицуулж байгаа болно гэсэн ийм хариулт ирсэн юм.

Би энийг хангалтгүй гэж үзээд 2001 оны 1 дүгээр сарын 9-нд дахиад тоот явуулсан. Энэний хариу өчигдрөөр огноолсон 4 дүгээр сарын 25-наар огноолсон бичиг сая Нямдаваа гишүүн уншиж байна л даа. Тэгэхээр Их Хурлын гишүүний асуулгад ямар журмаар хандах ёстой юм бэ нэгдүгээрт. Урд өдөр нь энэ хуралд оруулаад маргааш сайд нь хоёр хуудас м бичиж ирээд тавьж байх ёстой юм уу.

Хоёрдугаарт, Нямдаваа сайд бол 26-нд бичгээр явуулсан, 28-нд Засгийн газрын мэдээллийн цагаар Улсын Их Хуралд танилцуулсан гэж байгаа юм би тэр үед байгаагүй нь үнэн л дээ. Тэгэхдээ Засгийн газрын мэдээллийн цаг, Их Хурлын гишүүний асуулгын цаг хоёр ижил болсон юм уу хоёр өөр зүйл байна уу. Энийг Тамгын газар хариулж өгнө үү. Нэг сумаар хоёр туулай буудна гэгчээр Засгийн газрын мэдээллээр хийсэн юмаа Их Хурлын гишүүдийн асуулгын хариу болгоод ингээд өгсөн байдлаар явж байгаа юм. Гишүүд асууж лавлана биз энэ дээр сая Нямдаваа сайд надад өгсөн бичгэн дээрээ 7 суурийн 9 багийн бага эмч унаагүй, 58.8 хувь нь унаагүй гэсэн сая өөрөө уншихдаа 25 хувь нь унаагүй байгаа бусад нь унаатай байгаа гэсэн өчигдөр, өнөөдөр хоёрын хооронд 12 цагийн хооронд хичнээн зөрүү гарч байна вэ. Энэ ямар зүйл байна вэ.

Дээр нь нэг зүйлийг манай гишүүд санаж байгаа байх. 2002 оны улсын төвлөрсөн төсөв хэлэлцэж байх явцад багийн унааны асуудлыг шийдэх асуудлаар би санал болгож тавьж байсан. Энийг нэг мөр шийдмээр юм байна гэсэн Нямдаваа сайд тэрэн дээр хариулахдаа бүх баг бол мотоцикльтой болсон энд асуудал байхгүй гэж хариулсан. Тэгээд хасагдсан миний санал унасан бүгдээрээ мотоцикльтой болсон юм чинь яах юм бэ унааны асуудлыг шийдье дараа нь 28-ныхаар ярьсан юм шиг байгаа юм ер нь мотоцикльжуулж байгаа гээд одоо хөдөө очихоор улсууд та нараас яаж байгаа юм надаас Нямдаваа сайд ярьсан мотоциль аваад ир, мотоцикль өгөөч гээд салдаггүй би бол хэлсэн мотоциклээр яаж та нар 800 мянган төгрөгөөр улсын хэмжээний морь бол сум, орон нутагтай ярьж байгаад шийдээд ингэж байсан юм энэ асуудлын хувьд би цээжнийхээ юугаар тавиад байгаа юм биш орон нутагт явж байхад ийм асуудлууд гарч байсан юм л даа.

Тухайлбал, Цэнхэр сумын Буйлан багийн бага эмч хүний мотоцикль гуйгаад нөхрөөрөө бариулаад багийнхаа хүүхдэд вакцин хийсэн байгаа юм. Тэгээд бензинийх нь үнийг өгөх газар олдохгүй байгаа юм хэн ч өгөх нь мэдэгдэхгүй энэ бензинийг хэн өгөх юм бэ хүний юм авсан гээд. Түвшрүүлэх сумын Хангай багийн хүний бага эмч цасан шуурган дундуур 8 км явган явж хүн үзээд эргэж явган ирээд багийн холбоогоор суманд дуудлага өгөөд явж байгаа юм. Тэгээд орон нутагт очоод ярихаар эрүүл мэндийн асуудлын хувьд хамгийн түрүүн гар сунгаж очдог хүн маань багийн бага эмч маань иймэрхүү л байдалтай байна. Ихэнх аймгуудад цас, зуд болоод нөгөө морь үхсэн, хөдөө аж ахуйн нэгдэл чинь тараад 10 жил болж байгаа шүү дээ. хөдөө аж ахуйн нэгдэл З морь өгч байсан жишгээр тэрийг шийдэх гэж байгаа гэж сая тайлбарлаж байна шүү дээ. Юу яасан 10 жил болсон юм. Ихэнх газар зуд, зурхан болоод энэ морь, мал нь үхээд энэ гарсан тооноос илүү явган хүн явж байгаа ийм байдалтай байхад энэ асуудлыг шийдэх талаар би асуудлыг зөв талаас нь хандаж шийдэж өгөөсэй гэсэн Эрүүл мэндийн яам маань ийм л байдалтай байна энэ талаар Тамгын газраас асуулганд надад ингэж хандаад байна уу ер нь яаж хандаад байна вэ энийг хэлбэл их сайн байна.

С.Төмөр-Очир: -Далайхүү гишүүний асуултад хариулъя.

Ж.Батсайхан: -Улсын Их Хурлын гишүүний асуулгын талаар зохицуулдаг гол баримт бичиг бол Улсын Их Хурлын чуулганы хуралдааны дэг байдаг. Дэгд заасан ёсоор Улсын Их Хурлын гишүүний тавьсан асуулгад Засгийн газрын гишүүн 30 хоногийн дотор хариу ирүүлдэг, хариугаа бичгээр ирүүлдэг. Ингээд бичгээр ирүүлсний дараагаар тухайн асуулга тавьсан гишүүн чуулганы нэгдсэн хуралдаанд хэзээ сонсгох талаарх өөрийнхөө саналыг Их Хурлын даргад бичгээр мэдэгддэг ийм дэгтэй.

Энэ утгаараа Засгийн газрын мэдээлэл, Засгийн газрын гишүүнд тавьсан асуулга хоёр бол тус тусдаа бие даасан парламентын хяналтын хоёр хэлбэр байгаа. Тус тусдаа зохицуулдаг ийм дэгтэй ийм зүйл байгаа.

С.Төмөр-Очир: -Гомбожав гишүүн асуултаа асууя.

Э.Гомбожав: -Баярлалаа. Батсайхан даргаас тэр асуудлыг асуух гэсэн юм тодорхойгүй байна л даа. Улсын Их Хурлын гишүүн асуулга тавьдаг тэгээд хугацаа ч талийгаад дуусдаг. Заавал Улсын Их Хурлын гишүүн өөрөө Улсын Их Хурлын даргад хандаж байж тэрийгээ сонсож байх ёстой байна уу аль эсвэл бүртгэлд аваад Тамгын газраас хяналт тавиад ирсэн бичиг юу болов, та хэдийд яах вэ гэдэг юм их л бүрхэг байгаа юм даа асуулга тавьсан л даа одоо өнгөрсөн байх даа тэрийг сонсоод ч хэрэггүй боллоо нөгөө чуулганы үед юм хэдэн гишүүн тавиад иймэрхүү маягаар Их Хурлын хууль, дэгийг зөрчөөд байх онцгүй байна л даа. Сонин, хэвлэлээр баахан гардаг ийм асуудал тавилаа тэрний мөрөөр ямар арга хэмжээ авч байгаа юм, яаж байгаа юм бэ гэдгээ сонсох тийм юм дутагдалтай байна гэдгийг асуултынхаа өмнө зориуд хэлье гэж бодож байна.

Багийн бага эмч нарын унааны асуудал өнөөдөр их чухал асуудал юм. Би Далайхүү гишүүнтэй санал нэг байгаа юм. Түрүүн чуулганы үед ярьж байхад ч дэмжиж байсан юм. Өнөөдөр алслагдсан айл хотлоороо их хол хол одоо мал хувьчлагдсан учраас жалгын нэг, уулын аманд очоод буусан түргэн дуудах болдог унаа малгүйгээс болоод хүн хохирох явдал их байна. Эхний удаад ингэж болдоггүй юм уу ерөөсөө 2003, 2004 онд багтаагаад мотоциклоор хангачих газарт нь хангана биз, гол нь ердийн хөсгөөр хангах ийм боломж байна уу говийн бүсүүдэд тэмээгээр ганц хоёр уналгын тэмээ, мориор бол ганц хоёр мориор хангах арга байхгүй юу энийг зориуд бодлогын төвд Эрүүл мэндийн яам авч үзээд Улсын Их Хуралд асуудлаа боловсруулж тооцоонд оруулж ирээд хоёр жилийн дотор багтааж аймаг, орон нутагтаа хамтраад ингээд хангах арга хэмжээ авч болохгүй байна уу гэсэн нэгдүгээр асуулт.

Хоёрдугаарт, эмийн асуудалтай холбогдуулаад багийн эмч нарын эмийн фонд гэдэг юм байх ёстой юм. Энэ фондыг бүрдүүлэх талаар ямар бодлого барьж байна вэ. Мэдээж Эрүүл мэндийн яам энэ фондны мөнгийг бүгдийг гаргаад өгчихгүй байх аймаг, тухайн сум энэ талаар тодорхой дэмжлэг үзүүлэх талаар яамны зүгээс тавих хяналт шалгалт хэр зэрэг байна вэ. Хөдөө яваад очихоор наад захын хэрэгцээний эм байхгүй багийн эмч нар. Байгаа жаахан эмээ зээлээр олгоор ингээд зүйл дуусчихсан иймэрхүү байдалтай байх юм. Эрүүл мэндийн сайдын тушаалаар багийн бага эмчид байх ёстой заавал байх ёстой 112 эмийн ийм жагсаалт байдаг гэж сонссон. Тэгээд 112-ын наад захын хэрэгцээний тийм эм тариа хөдөөд ховор байна.

Гуравдугаарт, багийн бага эмч нарын журам тогтсон юм уу. Багийн иргэд өөрсдөө гэрээ хийж сонгож ажиллуулдаг. Миний явсан багуудаар тийм юм гараад байх юм. Тэр багийн бага эмчийг чинь бид нар авахгүй гэсэн юмаа. Өөр багийн бага эмч олж өг гэсэн юм тэр нөхөр чинь бид нар аваагүй учраас багийн бага эмч байхгүй одоо хүртэл байж байгаа гэсэн ийм яриа гараад байна энэ талаар ямар зохицуулалттай байгаа талаар нэгмөр ойлголт өгөхгүй юу.

С.Төмөр-Очир: -Гомбожав гишүүний асуултад хариулъя.

П.Нямдаваа: -Багийн бага эмчийн унаа үнэхээр түвэгтэй асуудлаа. Уг нь бид ухарч байгаа юм л даа хуучин нэгдэл байхгүй болсон боловч нэгдэлд байсан гишүүд нь малчин болоод хувьдаа малтай болоод байж байгаа учраас энийг уг нь манайд ажиллаж байгаа өөрөөр хэлбэл хамт олон дааж явсан зардлыг бүгдийг төсөв дээр авч байна гэж шүүмжлж байгаа юм. Тухайлбал, төрөхийн өмнөх амрах байрыг бас тэр л аваад явж байсан одоо бид бүгдийг төсөв дээр авсан энэ хамт олон өөрийнхөө хүчээр авч явах юмыг одоо хоршоо байгуулахаар энэ дээр хүн амын оролцоог дээшлүүлэх нь зүйтэй гэсэн бодлого барьж байгаа юм. Хэрэв үнэхээр бидэнд тооцоо бэлэн байгаа морьжуулах, болж байгаа газар нь мотоцикль ихэнх газар нь морьтой байлгах тооцоо хийсэн байгаа юм. Морь гээд гараад ирэхээр буцаад дээр нь морио тэжээх юм гээд бас л баахан зардал гарч байгаа юм. Морь ч, мотоцикль ч дээр нь урсгал зардал гарна.

Уг нь сумын түргэн тусламжийн машин нь одоо баг холбоотой болсон нөхцөлд вакцин эрүүл хүүхэд, эх эргэхэд ээлжлээд явах бүрэн бололцоотой байгаа юм. Суманд жилдээ дунджаар 50 хүүхэд төрдөг юм л даа ийм байгаа юм. Бид та бүхэн 2003 оны төсөв хэлэлцэхэд энэ асуудлыг тусгаж оруулж ир гэвэл бид ажиллах цаг байна энийг ярьж болно. Энэ багийн бага эмч болох 62 нэрийн эм байх ёстой. Энийг гол хангаж байгаа юм нь сумын эмч гэрээгээр багийн бага эмчдээ өгөөд энэ бол нэг хэсэг үнэхээр тасалдсан юм билээ одоо энэ өрийн асуудал зогсоод гайгүй жигдэрч байгаа энэ дээр НҮБ-ын хүүхдийн сан хамт олны эрүүл мэнд гэдэг хөтөлбөрийн дагуу нэг суманд 2 сая төгрөгийн эхлэл эмийн фонд байгуулаад энэ зарсан мөнгөөрөө буцааж эргүүлж байх ийм туршилтыг хэд хэдэн аймагт хийж байгаа. Зарим аймагт нэлээн сайн явж байгаа, зарим аймагт буцаад нөгөө фонд болох ёстой эмээ тараагаад өгсөн олон улсын байгууллагын өмнө хүлээж байгаа үүргийг хэцүүдүүлж байгаа. Бид энийгээ сайжруулах, дээр нь тавих хяналтаа нэмэгдүүлэх замаар багийн бага эмчийг тэр тодорхой нэрийн эмтэй байлгах асуудлыг хичээж байгаа.

Багийн бага эмч бол томилолтоор ажилладаг хүн шүү дээ. Тийм учраас ард түмэн сонгодог гэж мэдэхгүй энэ бол тийм дүрэм журам байхгүй. Энэ бол сумын Засаг дарга сумын эмнэлэгт ажиллах орон тоондоо багтааж томилдог зүйл ардчилал хөгжсөн газарт ард түмнээс нь асуудаг юм байж болох юм. Тэр бол яг тийм тогтсон журам байхгүй.

Ц.Содномпил: -Би Гомбожав гишүүний багийн бага эмчийн эмийн асуудлаар тэр хариултыг нэмж хариулъя. Багийн бага эмчид 112 эм үйлчлэх тийм тушаал шийдвэр байхгүй л дээ. Тэр өмнө гарсан Эрүүл мэнд, нийгмийн хамгааллын сайдын тушаалаар З4 эмийг багийн бага эмчид наад захын хэрэгцээнд байвал шаардлагатай байна гэсэн ийм заавар байж байгаа тэгэхээр багийн бага эмч эмээ яаж авах вэ гэхээр зэрэг сумын аптектай гэрээ хийгээд тэгээд тэр гэрээний үндсэн дээр эмээ аваад хүмүүст борлуулаад буцаад мөнгөө тушаагаад ийм хэмжээгээр авах арга руу тушаал маань одоогоор мөрдөгдөөд явж байгаа юм маань ийм заалттай байгаа.

Саяын Эмийн хуулинд нэмэлт оруулсан тэгэхдээ хуучин хуулинд ч байж байсан багийн бага эмч бол эм барьж болно гэсэн хэсгийг үлдээсэн байгаа тийм учраас эмээ барих эрхтэй болгоод аптектайгаа гэрээ хийгээд эмнэлэгтэйгээ мэдээж давхар хяналтаа хийгээд эм хангаад явж байгаа ийм юм байгаа юм. Тийм учраас эмийн асуудлын хувьд нэлээн хэдэн аймгийг энэ жил нэмж эмийн эргэлтийн сан гэдэг юм руу оруулж эхэлж байна. Жишээлбэл энэ жил З, 4 аймаг нэмж эмийн эргэлтийн санд НҮБ, Хүүхдийн сагийн хөрөнөөр энэ үед зарим эмүүдээ өгөх санаатай байгаа.

Э.Гомбожав: -Эмийн хүрэлцээ чинь ямар байгаа юм бэ гэдэг асуудал байгаа юм. Зах хязгаарын аймаг суманд эм очихдоо тааруухан байна гэж.

С.Төмөр-Очир: - Г.Нямдаваа гишүүн асуултаа асууя.

Г.Нямдаваа: -Тэгэхээр Далайхүү гишүүний энэ асуудал хөдөө орон нутгийн эрүүл мэндийн үйлчилгээг сайжруулахтай холбогдсон их чухал асуудалтай санал нэгтэй байгаа юм. Тэгэхээр яг орон нутагт явахад түрүүчийн байдлаар мэдээжийн асуудал бүрэн хэмжээгээр унаагаар хангагдаагүй байна нэг талаас.

Нөгөө талаас унаагаар хангагдсан ч гэсэн мотоцикльтой тохиолдолд бензин шаардлагатай, морьтой тохиолдолд цаг хүндрэх юм бол өвс тэжээл шаардлагатай гээд илүү зардал их гардаг юм байна лээ. Одоо хүрч үйлчилье гэсэн хүмүүс сэтгэлтэй сайн ажиллаж байгаа багийн эмч нар байдаг гэхдээ авч байгаа хэрэг төгрөгний цалингаасаа тийшээ зарцуулаад явж байгаа. Ийм учраас нөгөө талаас нь хэлж байна шүү дээ гурван жилийн өмнө нэг аймгийг бүгдийг мотоциклээр хангасан байхад 50 хувь нь ажиллах боломжгүй болсон байна гэж. Ийм учраас нийтлэг байдлаар нөхцөлийг нь сайжруулаад харин унааны нэмэгдэл байдлаар бүх багуудын эмч нарт цалингаас нь гадна унааны нэмэгдэл байдлаар тодорхой дэмжлэг үзүүлээд тэгсэн тохиолдолд багийн эмч мотоцикльтэй ч гэсэн эсвэл мотоцикльгүй байсан ч гэсэн тэр шаардлагатай бензинээ тэр зардлаас гаргахад хажуугийнх айлын мотоцикльтэй хүн шаардлагатай бол дуудлаганд яваад өгдөг. Ийм байдлаар унааны нэмэгдэл байдлаар хөрөнгийн зарцуулалт хийж ийм асуудлыг шийдэж болохгүй юу. Хэрвээ тэгвэл ямархуу зардал тооцоо гарах вэ.

С.Төмөр-Очир: -Г.Нямдаваа гишүүний асуултад хариулъя.

П.Нямдаваа: - Ер нь би үнэхээр унаа өгнө гэсэн дорвол тэр шатахуун, эсвэл тэр унаанд зарцуулах мөнгө өгөх арга арай илүү байж магадгүй. Бид вариантаар тооцож 2003 оны төсөв хэлэлцэж үед оруулж ирье.

С.Төмөр-Очир: - Раднаа гишүүн асуултаа асууя.

Ч.Раднаа: -Ер нь чухал асуудал юм л даа. Төрийн бодлогыг хөдөө рүү чиглүүлэх, төрөөс хөдөө рүү чиглэсэн бодлогыг улам эрч хүчтэй явуулах нэг салбар бол хөдөөгийн нийгмийн салбар энэ сумын эмнэлэг сургууль гэсэн үг. Энэ эмнэлгийн хувьд нь багийн эмчийн унааны асуудал яригдаж байна. Тэгэхээр багийн эмчийн хувьд нэгдүгээрт, багийн эмчийг гүйцэд хангах асуудал бүрэн шийдэгдээгүй байна эмчгүй баг их олон байх юм энэ дээр ямар бодлого байдаг бол.

Хоёрдугаарт, багийн эмчийн унааны асуудлын хувьд шийдэхэд мотоцикльтэй газар нь мотоциклоо, морьтой газар нь мориор хангахаас өөр арга байхгүй байх. Ер нь морь нь нэлээд түгээмэл илүү ач холбогдолтой байдаг л даа. Өвсийг хэзээ ч нэхэхгүй хүн өөрөө хадаад таван малынхаа дотор явчихна тэрнээс өвс өгөхгүй. 

Зайлшгүй мотоцикль хэрэгтэй багууд олон бий энд анхаарах байх. Тэгээд гол нь би юу хэлэх гэж байна вэ гэхээр зэрэг энэ юмны цаана юу үлдээд байна вэ гэхээр зэрэг хөдөөгийн эмч нарын нийгмийн асуудал гэдэг юм анхаарлынхаа төвд авахгүй бол болохгүй болчихоод байгаа юм. Сая Эрүүл мэндийн тухай хуулинд нэмэлт өөрчлөлт оруулахад эмч нарын нийгмийн асуудлын бүлэг орж ирэх байх гэхэд орж ирээгүй. Боловсролын хуулийг шинэчлэн өөрчлөхөд багш нарын нийгмийн асуудал гээд том бүлэг оруулаад их олон асуудал шийдүүлсэн боловсролынхон. Тэнд хуучин байсан ч юм бий шинээр олон юмнууд нэмэгдсэн. Өнөөдөр сумын төв дээр 10, 20 багш бий хоёр, гуравхан эмч бий. Тэгээд 10, 20 хүн байгаа юмны нийгмийн асуудлыг шийдчихэж болох гээд байгаа юм чинь хууль гарах гэж байхад 2, З эмчтэй эмнэлгийн эмч сувилагч гээд энэ хэд цөөхөн хүн бий шүү дээ энэний нийгмийн асуудлыг шийдчих талаар тэр хуулиндаа юмаа нэмээд оруулаад ирж болоогүй юм уу эсвэл нийгмийн асуудал нь хангалттай гэж үзээд байна уу.

Ер нь хамгийн халуунд нь халж өдөр шөнө, хүйтэн нойтон бүхий л юманд нь явж байдаг үхэл зовлонтой учирч байдаг энэ хүний нийгмийн асуудлыг манайхан харж үзэхээс өөр арга байхгүй. Эрүүл мэндийн яамны зүгээс ялангуяа хөдөөгийн эмч нарын нийгмийн асуудлын талаар асуудал оруулж ирэх үү ийм бэлтгэж байгаа юм бий юу эсвэл хангалттай байгаа наадуулын чинь нийгмийн асуудал гээд байх юм байхгүй болж байгаа юм гэх үү.

С.Төмөр-Очир: -Раднаа гишүүний асуултад хариулъя.

П.Нямдаваа: -Багийн эмч гүйцэд хангагдаагүй газар бий. Тэгэхдээ ер нь багийн эмч ажиллуулах шаардлагагүй гэж үзэж байгаа аймаг, сумд ч зөндөө байна тийм учраас энийг орон нутгийн үнэхээр энэ дээр уян хатан хандахгүй бол заавал багийн бага эмч гэх нь тэндээ суух газар ч үгүй, төв ч үгүй болсон юм байдаг юм байна зарим нь дэндүү ойрхон ч байдаг юм байна. Тийм учраас орон нутгийн захиалга шаардлагаар хангагдаж явдаг.

Хөдөөгийн эмч нарын нийгмийн асуудал ер нь ганцхан хөдөөгийнх биш эмч нарын нийгмийн асуудал байгаа. Бид саяын багц хуулийг боловсруулахад Эрүүл мэндийн хууль шинэчилсэн найруулга хэлбэрээр орохоор ийм асуудал Засгийн газарт хоёр удаа ороод тэгэхдээ ер нь цалин хөлс, нийгмийн асуудал маань Эрүүл мэндийн яамны ч асуудал биш л дээ Нийгмийн хамгаалал, хөдөлмөрийн яамны голлодог асуудал энэ маань Засгийн газраар яригдах үед хасагдсан юм. Тийм учраас эрүүл мэндийн хууль маань нэмэлтийн хууль болж орж ирсэн энэ дээр Хууль зүй, дотоод хэргийн яамнаас барьж байгаа бас нэг бодлого бол батлагдаж гараад 2, З жил болж байгаа хуулийг дандаа шинэчилсэн найруулгаар явна гэдэг бол боломжгүй гэж хандсан байгаа энийг сая Нийгмийн бодлогын байнгын хороон дээр маш их ярьсан.

Тийм учраас манай зарим эрхэм гишүүд тэнд нэмэлт оруулъя гэсэн санал оруулсан юм ч байгаа. Тэгэхдээ Их Хурлын дэгийн хуулиндаа таарахгүй ингээд оруулж чадаагүй энд зарим эрхэм гишүүд манай яаманд энэ асуудлыг дахин боловсруулж оруул гэсэн даалгавар өгсөн байгаа бид бэлэн материал байгаа энийг дахин ярьж болох байхаа.

С.Төмөр-Очир: -Оюунхорол гишүүн асуултаа асууя.

Д.Оюунхорол: -Тэгэхээр ер нь хөдөөгийн эмнэлгийн асуудал маш чухал асуудал ер нь байнга энэ асуудлаар ярьж байдаг энэ чиглэлээр Эрүүл мэндийн яамыг нэлээн тодорхой зүйлүүдийг хийж шийдвэрлэж байгаа гэж бодож явдаг тийм учраас бас талархдаг.

Бүх багуудад мотоцикль олгож тухай асуудал манай тойргийн хувьд жишээлбэл шийдвэрлэгдэж хараахан чадаагүй. Гол том зарим нэгэн сумуудад ийм асуудлууд шийдвэрлэгдэж яваа. Ер нь энийг тодорхой графикт оруулаад шийдвэрлэж өгөх асуудал дээр анхаарч өгөөч ээ гэдэг ийм саналыг тавих гэсэн юм.

Хоёрдугаарт, эмийн өрийг хуучин үүссэн байсан өрийг барагдуулах талаар тодорхой ажлууд хийгдэж байгаа юм байна лээ. Зарим сумын хувьд энэ асуудал бүрэн гүйцэд шийдэгдэж чадахгүй байгаа юм билээ тийм учраас энэ асуудал дээр анхаарч өгөөч ээ гэсэн ийм санал байгаа юм. Багийн эмчийн хувьд зарим суманд багийн эмчгүй сумууд байгаа л даа ер нь Эрүүл мэндийн яамнаас эмч нарын хөдөө ажиллах бодлогыг нэлээн сайн явуулж зарим нэг сумдад гэрээгээр ажиллах эмч нар нэлээн олноор очсон хүмүүс энд нэлээн их талархалтай байгаа. Энэ хүмүүсийнхээ нийгмийн асуудлыг шийдвэрлэх 2, З сая төгрөгөөр гэрээ, хэлцэл хийгээд өгч олгож байгааг хүмүүс зөвөөр хүлээж авч байна лээ. Ер нь багийн эмчийг олшруулах ямар боломж байдаг юм бэ түргэвчилсэн сургалтуудыг зохион байгуулах боломж байна уу, тэрийг судалж болох уу. Жишээлбэл бага эмчээр төгссөн хүмүүсийг түргэвчилсэн сургалтаар сургаад багийн эмчийг бэлтгэх тийм боломж нөөц байгаа юу гэдэг асуудлыг сонирхож асуумаар байна.

Багийн эмчид байх ёстой эмчилгээний багаж, тоног төхөөрөмж, хэрэгсэл бол ер нь дутмаг юм байна лээ тийм учраас энэ чиглэл дээр илүү анхаарч өгөх боломж байна уу гэсэн асуултууд байна.

С.Төмөр-Очир: -Оюунхорол гишүүний асуултад хариулъя.

П.Нямдаваа: - Оюунхорол гишүүний тавьсан тэр саналуудыг бид цаашдын төлөвлөгөө, зүйлдээ харгалзаж үзье бид амаллаа. 2003 оны төсөл хэлэлцэх үед багийн бага эмчийн унааны асуудлыг хэрхэн шийдэх тухай асуудлыг 2, З хувилбараар Засгийн газар дээр яриад энийг оруулж ирье. 

Энэ багийн эмчийн сургуулиас төгсөж байгаа хангалт ер нь багийн бага эмч гэдэг маань шууд бага эмчээр төгссөн хүн ажиллана шүү дээ. Энийг бол сургалтыг курсээр, тэр хурдавчлах бололцоо байхгүй энэ бол та бүхний баталж байгаа Боловсролын хуулинд ч тийм байгаа сургалтыг хэн нэгэн хүн дураараа өөрчилж болохгүй. Багийн бага эмчээр ажиллах бололцоотой, тэрийг төгсөж байгаа улсууд байгаа яг тухайн местэн дээр очиж ажиллахгүй, тэр орон нутгаас хүнээ ажиллуулах талаар хөөцөлдөхгүй хаягдсан зүйл байгаа бид энэ талаар орон нутгаас хүсэлт ирэх юм бол тэр лүү хуваарилж өгөхөд хөөцөлдөх тэр тал дээр анхаарна.

Багийн бага эмч нарын үнэхээр багаж төхөөрөмжийн юм юу ч үгүй болсон. Бид өнгөрсөн хоёр жилд энэ дээр арга хэмжээ авсан. Нэгдүгээрт, багийн бүх бага эмчид нөхөн үржихүйн эрүүл мэндтэй холбоотой багаж төхөөрөмжийг 2001 онд хуваарилж өгсөн. Сая хоёр долоо хоногийн өмнө бас энэ Германаас манайд үзүүлж байгаа тусламжийн хүрээнд 950 багийн бага эмч, өөрөөр хэлбэл одоо сувилагч ажиллаагүй, багийн бага эмчгүй байгааг хасаад 950 баг бага эмч ажиллаж байгаа гэсэн тооцоо байгаа энэ багийн бага эмч нарт тус бүр 61 мянган төгрөгийн үнэтэй морин дээр тэгнээд явах, мотоцикль дээр тэгнээд явах бололцоо богц хэлбэртэй дизайныг зарлаж байгаад Монголдоо хийсэн богц хэлбэрийн дотроо 61 мянган төгрөгний багаж, эм орсон ийм цогцыг хүлээлгэн өгсөн. Одоо та бүхэн хаврын чуулганы дараа очиход тэр богц хаана очиж вэ гэдгийг сурч өгвөл их сайн байна.

С.Төмөр-Очир: -Шаравсамбуу гишүүн асуултаа асууя.

Б.Шаравсамбуу: - Баярлалаа. Тэгэхээр орон нутагт багийн бага эмчийн асуудал үнэхээр чухал асуудал юмаа. Байнга яригдаж байдаг бидэнд очих болгон дээр энэ дээр асуудал гарч байдаг л даа. Саяын ярилцлагаас 2003 оны төсөвт тодорхой асуудал боловсруулж оруулж ирэхээр тохирч байгаа нь сайшаалтай болж байна. Тэгэхдээ зарим багуудад мотоцикль өгчихөөд тэр нь улсын юм, миний юм биш юм гэдэг сэтгэлгээгээр сүүлдээ эвдрээд алга болчихдог энэ байдлыг арилгахын тулд З, 4 жилийн хугацаанд тодорхой зорилгоор нь сайн ашигласан бол бас нэг үлдэгдэл үнийг нь төлөөд өөрт нь өгчихдөг ч юм уу, ашиглагч бага эмчийг сонирхуулах, зөв зориулалтаар эзэмшүүлэх тал дээр нь бодож өгөөч ээ ингэж арга хэмжээ авч болохгүй юм уу.

Ер нь мотоцикльтой, мотоцильгүй бүхэлд нь хэдэн төгрөг өгөөд унааны асуудлыг шийдэх тал дээр цаад багийн эмч нарыг өөрсдөө сонирхуулах чиглэлээр ийм арга хэмжээ авч болох уу гэсэн ийм асуудал байна. 

Нөгөө хүсэлтийн хувьд манайхны тойрог дээр их олон багуудад унааны асуудал огт шийдэгдсэн юм байхгүй авах арга хэмжээндээ бодож үзээрэй гэж. Багууд дээр залуу хүмүүс очдог юм байна бага эмчээр надтай 2, З ч хүн тааралдсан. Тэгэхээр эд нар ямар асуудал тавьж байна вэ гэхээр зэрэг он удаан жилээр суурьшаад ажиллаад малтай, тэндээ суурьшсан улсуудыг бодоход нөгөө улсууд очоод яаж суурьших вэ. Сумдад эмч томилолтоор явуулж тусгай хөнгөлөлт, нөхцөл эдлүүлж байгаатай адилхан багт тогтвор суурьшилтай ажиллуулахад нь зориулж хэдэн мал ч өгдөг юм уу ийм асуудлыг шийдэж өгөөч ээ гэсэн асуудал тавьж байгаа газрууд байна лээ. Энэ нь хуучин сумын төв байсан ч юм уу томоохон багууд дээр яригдаж байгаа тухайлбал, Завханы Отгон сумын Баянбулаг, Буянт гэх мэтчилэнгийн багийн эмч зайлшгүй байх, байх байхдаа суурьшилтай байх шаардлагатай тийм том олон хүнтэй өргөн уудам нутагтай багуудын асуудал. Энэ дээр тогтвор суурьшилтай ажиллуулахад нь нэмэгдэл урамшууллын асуудлыг бодож үзэж болох уу ийм судалгаа байна уу гэсэн ийм асуулт байна.

Энэ асуулга яригдаж байгаатай холбогдуулаад дашрамд хэлэхэд Тамгын газраас асуулгыг хугацаанд нь хариу өгүүлэх, энэ талаар өөрсдийнхөө хариуцлагыг дээшлүүлэх талаар анхаараач ээ гэж зориуд хэлмээр байна. 2001 оны 12 дугаар сарын сүүлчээр тавьсан асуулга дахин дахин нэхэл дагал болж байж өнөөдөр ажил хэрэгчээр яригдаж байгаа асуудал бол Тамгын газрын хариуцлагагүйтэй холбоотой болжээ гэдэгтээ дүгнэлт хийж цаашдаа энэ гишүүдээс тавьсан асуулга байдаг юм бол богино хугацаанд ажил хэрэгчээр хариулж ажил болгох тал дээр анхаарч үзээч гэж Тамгын газрын дарга өнөөдөр алга байх шиг байна, дэд дарга алга энэтэй зориуд Батсайханыг очиж танилцуулж, хэлж энэ тал дээр анхаарлаа сайжруулаач ээ гэж хэлмээр байна.

С.Төмөр-Очир: -Шаравсамбуу гишүүний асуултад хариулъя.

П.Нямдаваа: -Мотоцикль маань бүрэн ч байгаагүй асуудал мотоциклийн асуудлыг төсөвт тусгахдаа энэ ашиглалтын тухай асуудлаар бид бодож үзье. Бид тийм арга түргэн тусламжийн машин дээр хэрэглэж үзэж байсан юм байгаа. Энэ Азийн хөгжлийн банкны зээлийн тусламжаар олгосон бодлогын зээл дотроос бид энэ хоёр жилд 50 их эмчийг хөдөө ажиллуулахаар түр зуур шийдсэн асуудал энийг бага эмч рүү одоо 2002 онд дуусаж байгаа мөнгө нь дууссан тийм учраас энэ дээр тодорхой амалж чадахгүй байна багийн бага эмч нарыг өндөр үнэ төгрөг өгч явуулах гэдэг ер нь Нийгмийн хамгаалал, хөдөлмөрийн яаманд хөдөө орон нутаг, ялангуяа говь, бэрхшээлтэй газруудад ажиллахад нэмэгдэл хөнгөлөлт үзүүлэх асуудал боловсруулж тэрний хүрээнд л шийдэх байх тэрнээс биш ийм маягаар цаашаа их удаан шийдэж чадахгүй юм шиг байна энэ манай зээл өгч байгаа улс маань ч нэг их сайшаахгүй байгаа бодлого л доо бид үнэхээр саяын 4 жилийн хугацаанд Завхан аймаг гэхэд 8 сум нь эмчгүй болсон байсан энэ бол үнэхээр тусламж үзүүлэхэд хэцүү учраас бид энийг Засгийн газар дээр яриад тэр зээлийн бодлогын гэдэг хэсгийг ингэж ашигласан юм энэ бол дахиад нөөц байхгүй.

С.Төмөр-Очир: -Базархүү гишүүн асуултаа асууя.

А.Базархүү: -Улсын Их Хурлын гишүүний асуулгыг яаж явуулж байх юм бэ гэдэг дээр Тамгын газар, Их Хурал анхаармаар байгаа юм. Би анх асуулгыг Жигжид сайдад явуулсан. Тэгээд мэдээллийн цагаар нь нөгөөх нь ирж нэг юм уншиж байгаад тэгээд дарга алх цохичихдог тэгээд дуусаа тэр бол усны тоолуурын асуудал байсан юм. Хотын хэмжээнд өнөөдөр хүртэл энэ асуудал яригдаж байна. Ингэж бид ажиллах юм уу гэсэн ийм асуудал байгаа юм. Сая Далайхүү гишүүнийх дээр яг энэ гарч байна. Энэ багийн эмчийг ярьсантай холбогдуулаад би өрхийн эмнэлгийн талаар хоёрхон асуулт тавья.

Их Хурлын гишүүдийн яамдын сайдууд, холбогдох газруудад албан бичиг бичээд байдаг бол цаанаа олон түмний төлөөлөлтэй санал хүсэлт гэж ойлгож байгаач хүсмээр байна. Түүнээс Базархүү юм уу, Далайхүү энийг бичээд байгаа юм биш. Би олон яамдын сайдад бичсэн, Улааныг санаж байна, Цанжид, Жигжидтэй дандаа өөрсдөө асуудалд надад хандаж хариу өгдөгт би талархаж байдаг. Засгинй газар, Улсын Их Хурлын ажлын харьцааны нэг хэм хэмжээ ийм байх ёстой. Би Нямдаваа сайдад хоёр удаа асуудал тавьсан. Өөрөө хөөцөлдөж байж доорх улсуудаас хариу авдаг тэгээд нэлээн ихэмсэгдүү юмуудаа гэж бодоод байгаа надад тийм болсон юм байгаа биз миний цаана хүмүүс байгаа гэдгийг ойлгож байгаач ийм маягаар харьцаад байх юм бол бид нар ингэж цаг барж байхын ч хэрэггүй шүү дээ. Аливаа юмыг бүрэн шийддэггүй юмаа гэхэд хагасыг нь шийддэг байх хэрэгтэй. Энэ асуулгын дараа тогтоол гардаг юм уу яадаг юм янз бүрээр хэлбэршүүлэх хэрэгтэй Тамгын газар.

Би өөрт чинь ийм асуулт тавьсан юм. Сүхбаатар дүүргийн 6, 7, 8, 9 дүгээр хороо миний тойргийн хороо байгаа юм. 6 дугаар хороо Азийн хөгжлийн банкны төслийн зээлээр өрхийн эмнэлэг тал талаасаа ярьж байгаад ашиглалтад орсон. 9 дүгээр хорооныхыг бид нар спонсор олж байж хөөцөлдөж байж оруулсан одоо 8, 9 дүгээр хорооны өрхийн эмнэлгүүд бүгдээрээ түрээсийн байранд байна. Түрээсийн байр нь байршлын хувьд ч зохимжгүй тэгээд түрээсийн байр нь эмнэлгийн юундаа өөрөө зохимжгүй ийм юмнууд үнэхээр байгаад улсууд шүүмжлээд байх юм. Би өөрт чинь юу гэсэн асуудал тавьсан бэ гэхээр зэрэг энэ дөрвөн хорооны эмнэлэг дээр яваад мэргэжлийн улсуудыг нүдээр үзүүлээд тэр эмнэлгийн эмчилгээ, үйлчилгээ, апартурынх нь өнөөдрийн түвшинд үнэлгээ гаргуулаач ээ гэсэн хүсэлт тавьсан. Хариу нь юу гэсэн юм ирсэн бэ гэхээр зэрэг өмнө нь тийм тийм юм авсан арга хэмжээ авсан гэсэн юм байна лээ. Миний сонирхол юу вэ гэхээр зэрэг бүх юмыг шийдэхгүй юмаа гэхэд өнөөдөр өрхийн энэ тодорхой эмнэлгүүд дээр хөдөлмөрчдийн шүүмжлэлийн дагуу энэ чинь аймаг явах гэж байгаа томилолт биш дээ юу байсан юм бэ Сүхбаатар дүүргийн дөрвөн хорооны эмнэлгээр Их Хурлын, цаана нь сонгогчдын хүсэлтийн дагуу үзээд энэ нь болж байна энэ дээрээ болохгүй байна яагаад ийм юм хийчихэж болохгүй байна энийг дахиж нөхөж хийж өгч чадах уу. Би өөрөө асуулга болгож бас нэг юм бичих үү энүүгээр болох уу надад яаж хариу өгөх вэ сайд өөрөө энд анхаарал тавих уу гэсэн ийм асуулт байна.

С.Төмөр-Очир: -Базархүү гишүүний асуултад хариулъя.

П.Нямдаваа: - Хотод 110 өрхийн эмнэлэг байгаа л даа. Энд өгч байгаа багаж төхөөрөмж бүгд стандартаар өгөгдөж байгаа. Байрны асуудал бол Азийн хөгжлийн банктай хотын гүйцэтгэх захиргаа гэрээ хийж байрыг дааж байгаа үнэхээр бүх байрыг шинэчилж бариулвал энэ хүрэлцэхгүй байгаа. Тийм учраас энийг хариуцсан улсуудыг одоо Азийн хөгжлийн банкны энэ бүх багаж төхөөрөмж, хүн сургалтыг хариуцсан 8 хүнтэй нэгж хотод ажиллаж байгаа. Энэ улсуудаар нь явж шалгуулахаар зэрэг бид өгөх юм нь өгөгдсөн байгаа тэр Сүхбаатар дүүргийн нэг хэсэг, хоёр өрх дээр өгөх ёстой багажийг хоцроосон юм алгаа энд бол өрхийн эмнэлэг болгонд хоёр сая орчим төгрөгийн ийм багаж төхөөрөмж шинээр өгөгдсөн байгаа энэ бүгдэд нь стандарт, барилга нь баригдсан уу, түрээсээр ашиглаж байгаа юу гэдгээс хамаарахгүйгээр ингэж л бидэнд мэдэгдсэн учраас энэ бол таны зарим өрхийн эмнэлгээр Улсын Их Хурлын даргатай Нийгмийн бодлогын байнгын хорооны даргатай бид очиж үзсэн санах юм. Ийм л хариулт өгөх байна.

Оногдсон хуваарилсан багажнаас илүү багаж одоохондоо бид өгч чадахгүй. Энэ бүгдэд нь адилхан багаж өгсөн байгаа.

А.Базархүү: - Нөгөө хөдөлмөрчид болохоор ажил тарчихаад 8 цагт хүрээд очихоор өрхийн эмнэлэг байна гэж санадаг тэр ажиллах тийм боломж бас байхгүй. Хоорондоо хуваариа зохицуулдаг бөөн шүүмжлэлд өртдөг тэр хүрээнд ийм юм ярьж суух юм бол би худлаа өөртэй чинь асуулт тавьж байгаа биш дээ би олон түмний дунд явж байна шүү дээ. Тэгээд хүн рүү заачихдаг сонин луу заах гэж байна би тэртэй тэргүй сонинтой яриад бичээд бариад би өөр. Өнөөдрийн аппаратур нь тийм байдаг юм байж дор хаяад тэр нэг гуравхан эмнэлэг Төмөр-Очир даргын та бид хоёрын дагадгийг боль л доо та нарын замгүй байгаа биз нөгөө гурваар нь ороод үзээдэх л дээ. Өөрт чинь унаа байгаа биз дээ энүүхэнд юу байгаа юм бэ.

С.Төмөр-Очир: -Түмэндэмбэрэл гишүүн асуултаа асууя.

Д.Түмэндэмбэрэл: -Баянхонгор, Говь-Алтай, Завхан аймгуудад өвлийн цагт Вангийн хөндий, Ар Аргалант руу отор хийдэг юм гурван аймаг жилийн жилд явдаг юм. Архангай, Өвөрхангайн зааг нутагт Баянхонгор гээд бас отор хийдэг ийм газрууд байдаг юм. Тэрүүгээр явж байхад нөгөө гурван аймгийн дунд янз янзын сумаас малчид ордог учраас тэр хариуцсан эмнэлэг, эмчилгээ үйлчилгээ байдаггүй өвлийн цагт даваа гүвээ хааддаг учраас ерөөсөө хоорондоо холбоо сүлбээ байхгүй, 5, 6 сар ямар ч холбоо харьцаагүй болчихдог байсан харин сүүлийн жилүүдэд багийн холбоо нэвтэрснээс болоод тийш нь сумууд нь холбооныхоо хэрэгслийг тийш нь зөөж аваачиж холбоо барьдаг болсон юм байна лээ. Тэгээд ерөөсөө гэр орон, ард талынхантайгаа харьцаа тасарчихдаг ийм газрууд байгаа юм. Энэ ганцхан энэ аймгуудад биш хэд хэдэн аймгуудад байдаг байх ийм газрууд. Ийм газарт эмнэлгийн барилга бариад байнгын үйлчилгээтэй болгоё гэхээр боломжгүй юм шиг санагддаг юм. Яагаад гэвэл тэр зарим жил ургац сайтай ийм жилүүдэд отор нүүдэл хийх нь гайгүй тасарчихдаг, тэгэхээр эмнэлгийн барилга юм нь бас эзэнгүйддэг ийм талууд байна. Тэгэхээр энэ нүүдлийн эмнэлэг, явуулын эмнэлэг ажиллуулах бололцоо байдаггүй юм уу тухайн үеийнхээ аймгууд нь ярилцаж байгаад яамтай яриад ийм газруудыг судалж үзээд тэгээд энд аймгийн төвөөс нь эмч сувилагч хэдэн улсууд очоод тэр отор нүүдэл хийж байх үед нь тэнд томилолттойгоор, тусгай зориулалттайгаар очоод нүүдлийн эмнэлгүүд зун ч байна, өвөл ч байна зарим үед зуны отор гэж байна, өвлийн отор гэж байна ийм газруудад нүүдлийн эмнэлэг ажиллуулах бололцоо байна уу, үгүй юу ийм юмыг анхаарч арга хэмжээ авч болохгүй юу гэсэн ийм асуулт асууя.

С.Төмөр-Очир: -Түмэндэмбэрэл гишүүний асуултад хариулъя.

Т.Эрхэмбаатар: -Таны тавьж байгаа асуудал дээр отор нүүдэл хийх үед нүүдлийн эмнэлэг ажиллах боломж байгаа юу гэсэн ийм асуудал байна. Тэгэхээр энэ түгээмэл биш гэхдээ үнэхээрийн шаардлагатай асуудал байдаг юм. Тийм учраас бид энэ онд отор нүүдэл хийж аймгуудын дунд завсарт нь байдаг тийм газруудад нүүдлийн эмнэлэг ажиллуулах боломжийг аль болохоор судалж энэ асуудлыг шийдвэрлэж болно гэж хариулмаар байна.

П.Нямдаваа: -Орон нутгийн эрүүл мэндийн байгууллагын санаачилга бас их нөлөөлдөг юм. Бид бол сая Өмнөговь, Дундговь явахад Өмнөговийн хар зудтай тэндээс олон сумын улсууд Дундговийн Эрдэнэдалай ирсэн байсан тэнд тэр аймгаас нь Өмнөговь аймгаас анхаарч тэнд нь эмч ажиллуулаад одоо Эрдэнэдалай сумын эмнэлэгт хэвтэж байгаа өвчтнүүдийн тэр сум дундын том эмнэлэг л дээ хэвтэж байгаа өвчтөнүүдийн 70 хувь нь тэр отроор явж байгаа Өмнөговийн улсууд байна лээ. Энийг үлгэрчилсэн маягийн ийм заавар гаргаад одоохондоо манайд нүүдлийн эмнэлэг гэхээр тийм юм бид шинээр захиж олж ирэх ийм л болох байх бид энэ талаар судалгаа хийлгэж байгаа. Ялангуяа бүсийн төвүүдээс тийм үйлчилгээ хийдэг байя гэж технологийн шинэчлэлийн төсөлдөө тусгаад явж байгаа тэгэхээр манай нөхцөлд тэнд очоод ажиллаж болж байх багаж төхөөрөмж аваад явж байх, дотроо рентгентэй шүдний суурьтай ийм юм болохоор үнэ өртөг ихтэй бэрхшээлтэй байгаа бид судалж байгаа.

С.Төмөр-Очир: -Далайхүү гишүүний саналыг сонсоё.

М.Далайхүү: -Асуулга үндсэндээ дууслаа. Ийм л юм байгаа юм даа манай гишүүд Их Хурлын гишүүний асуулга бол зайлшгүй ингээд хуралдааны асуудлын дэс дараалалд ордог шиг санаж байна. Тэгээд дараа нь ямар арга хэмжээ авах вэ гэдгийг тогтоолоор хэлбэршүүлж үүрэг өгдөг байх ёстой юм за тухайн яам газруудад. Бид хаа хаанаа энд хэвшихгүй байна л даа. Тэгээд сайд нар маань юу гээд байна вэ гэхээр  Засгийн газрын мэдээллээр хийсэн гэж Засгийн газрын мэдээлэл чинь ингэж сууж байгаад цаг дуусангуут дууслаа гээд ямар ч шийд, ямар ч хэлбэршсэн тогтоол гардаггүй шүү дээ мэдээлэл байхгүй юу ийм ийм байна гээд мэдээлдэг энэ хоёрыгоо хольж хутгаад байгаа юм уу сайд нар маань. Батсайхан, Нарантуяа хоёроос хүсэхэд заавал ч үгүй биднээс тэдний өдрийн юунд гээд даргад бичиг өгүүлээд ингэж оруулж байх албагүй юм шиг байгаа юм явсан асуулгыг нь яагаад сайдтай нь яриад одоо хэзээ тавих гэж байна одоо тэгж орох гэж байна, та ямар тогтоол гаргавал зүйтэй юм, тавьсан гишүүнтэй уулзаад ингээд хэлбэршүүлээд авчихмаар байгаа юм. 

Өчигдөр Нямдаваа сайдаас өнөө өглөө бичиг аваад бид хоёр уулзаад ямар хэлбэршсэн тогтоол гаргах вэ дээ боломж байхгүй байгаа юм. 4, 5 хоногийн өмнө ярьсан бол болж л байх ёстой нэгдүгээрт ийм асуудал байна.

Хоёрдугаарт, Эрүүл мэндийн асуудал бол хот хөдөөгүй л хүндрэлтэй хамгийн чухал байнга яригдаж байдаг асуудал шүү дээ багт байтугай сумын төв дээр хүртэл яригдаж байдаг асуудал нарийн мэргэжлийн эмч нар гээд бид нар хөдөө орон нутагт чуулганы завсарлагаанаар явахад би л лав хэд хэдэн нарийн мэргэжлийн эмч нартай байнга явдаг хэдэн хүн гуйгаад хэдэн төгрөг өгөөд яах вэ дээ аваачаад эхо, зүрхний бичлэг, бариа засал хийлгээд ядаж нөгөө улсуудынх нь онош нь жил, жилд үзээд байхаар оношийг нь тогтоочихдог юм байна лээ үзүүлж байгаа улсууд маань эмчээ таньдаг учраас наашаа ирэхдээ гүйж ирээд энэ эмнэлэг дээрээ ирээд нөгөө эмчтэйгээ уулзаад хурдан түргэн шинжилгээгээ хийлгэдэг ч юм уу ор хүлээлгүй хэвтчих тийм тал байдаг юм билээ. Тэгэхээр энэ асуудлыг хувьд би Нямдаваа сайдыг анхааралтай авч үзээсэй билээ.

Нэг юм их сонин байдаг юм л даа. Унаажуулах асуудлыг төсөв дээр яриад хэлэлцэхээр хариуцсан сайд нь унагачихдаг, проблем байхгүй бүгдээрээ мотоцикльтэй энийг яриад яах вэ гээд тэр нь сонин байгаа юм. Өнөөдөр Нямдаваа сайд унагахгүй юм байна гэж баттай итгэж авлаа ингээд үзье, судалъя гээд яриад байхыг бодоход дараа нь асуулт тавибал унахгүй юм байна гэж ямар ч байсан нэгдүгээрт ийм байгаа юм байна. Мотоцикльтэй болох асуудал ингээ бүгдээрээ Нямдаваа сайдаас энэ мотоцикльтэй болох асуудал байж чадахгүй л даа одоо чинь 1000 гаруй багийн чинь 172-т мотоцикль байна шүү дээ энэ чинь төслөөр хэрэгжиж байгаа Эрүүл мэндийн яамны нөхдүүд ажиллаж гадна дотны улсуудаас олж ирж элдэв төрлийн багаж, тоног төхөөрөмжөөр эмнэлгүүдийг хангаж байгаа сайн тал байгаа би энэ дээр үгүйсгэхгүй. Одоо хөдөө очихоор мотоциклээр хангана гэсэн мотоцикль өг гээд энэ мотоцикль чинь 800 мянган төгрөг, сая төгрөгний мотоциклээр чинь ганцхан хүнд тэгсэн дорвол 80 мянгаар морь аваад өгвөл 10 эмчийн амыг хаах ёстой байхгүй юу.

Би бас тооцоо хийж үзсэн юм. Сард 10 литр бензин өгөөд ч юм уу, 20 литр бензин өгөөд тойруулаад байвал жилдээ 240 литр, хөдөө чинь бензин 400 төгрөг, 96 мянган төгрөг болж байгаа юм зүгээр бензиний үнэ нь 48-аас 10-ыг өгвөл 48, 20-ыг өгвөл 96 мянга жил болгон 96 мянган төгрөг өгч байсан дорхноо нэг морь өгчихөөд чи нөхөр минь дор хаяж З жил хэрэглэнэ шүү, 4 жил хэрэглэнэ шүү гээд өгчихвөл бараг дээр байгаа юм. Тэгээд хаа хаанаа амаа хаачихсан чи морьтой, явж байх ёстой гээд уг нь ингэчихмээр байгаа юм. Уналганы асуудал байгаа юм ердийн хөсгийн асуудал биш. Ердийн хөсөг гэхээр би тэмээн тэрэг, хүр тэрэг ийм л юм бодогдоод байгаа юм. Ердийн хөсөг чинь үг хэл нь тийм юм шиг байна лээ би буруу байгаад байгаа юм болов уу гээд тайлбар толь дээр харсан тэмээн тэргийг ердийн хөсөг гэдэг болохоос биш морь тэмээг ердийн хөсөг гэж нэрлэдэггүй юм байна лээ уналга гэж нэрлэдэг юм байна лээ уналгаар хангах асуудал байгаа юм. Ердийн хөсгөөр тэрийг явна гэж байхгүй л дээ уналгаар хангах гэдгээ морь гэдгээ нэлээн тогтчихоод байвал ямар зүйл байдаг юм.

Дараагийн асуудал бол уг нь Эрүүл мэндийн яам дээрээс багийн төв дээр эмч баймаар байгаа юм. Одоо үгүй малаа дагаад багийнхаа нэг өнцөгт очоод буучихсан бүр 70, 80 км-ын малаа дагаад явчихаж байгаа юм тэр хүнийг мал дагалаа гэж загнах арга байхгүй. Тэгээд хаа байгаа нөгөө талд нь байгаа хүнд дуудлага дуудахаар зэрэг 70, 80 км явж байж сая тэр эмчийг дуудах болж байгаа юм. Уг нь багийнхаа төв дээр байж байвал багийн дарга нь, багийн эмч нь, малын эмч нь өөр юу байдаг юм улсууд нь байж байвал малын төв чинь хуучин голдоо байгаа шүү дээ ингээд байлгаж байвал дуудах хүндээ нэлээн юу байх шиг байгаа юм.

Эмийн өрийн талаар би юу гэж асуусан юм бэ гэхээр ийм зүйл болсон юм байна лээ. Манайх нэг асуудлыг яахаар нөгөөдөхөөр нь яадаг. Эмийн өрийг барагдуулсан сайн млрд гаруй төгрөгний эмийн өр барагдсан сайн байгаа яаж барагдсан бэ гэхээр зэрэг нэг нь Эрүүл мэндийн даатгалын сангаас гарсан, нөгөөдөх нь улсын төсвөөс гарсан шүү дээ. Тэгээд тэрийг яаж барагдуулсан бэ гэхээр мөнгийг нь өгөөгүй байгаа юм. Эм импекс рүү аваачаад мөнгийг нь өгчихөөд эм импекс нь баахан юм боогоод за тэрийгээ ирж ав гээд ингээд очсон эмнүүдийн зарим нь эмч нар толгой нь ингээд энэ германаар бичигтэй юм юуны эм юм болов оо энэ эм манайд бараг хэрэглэгддэггүй эм байхгүй юу гээд сууж байгаа юм бас л шахсан нөгөө 112 ч билүү хэд ч билээ нөгөө хөдөө орон нутагт өргөн хэрэглэгддэгийг биш өргөн хэрэглэгддэггүй эмийг аваачаад шахсан байсан л даа энэ асуудлыг би асуусан юм. Өнөөдөр яах вэ сайхан ум мани бодми хум гэдэг шиг сая хэдэн зуу нь барагдаад сайхан болж байгаа гэж байж байгаа юм л даа. Бид асуудал тавихдаа орон нутагт гарч байгаа шийдвэрлэгдэхгүй байгаа юмыг шийдэхийн тулд л асуудал тавьж байгаа түүнээс би Нямдаваа сайдад манай хариуцсан эмнэлэгт нэг мотоцикль өгөөч, нэг УАЗ-469 өгөөч ийм тийм аппарат, сэлбэг өгөөч гэж хаана ч, аль ч яаманд тавьдаггүй. Тэртэй тэргүй хүртэхгүй байгаа өөрсдөө хийж байгаа юм болохоороо ээлж дараагаараа өгдөг л юм байгаа биз.

Ер нь хаа хаанаасаа асуудал гаргаад хамтын хүчээр нэгдсэн нэг журмаар шийдэж болмоор асуудал байгаа юм л даа. Хөдөө орон нутагт энийг шийдэж өгөхгүй байгаа юм дарга нар нь. Юун багийн эмчид морь өгөх нь битгий хэл наана чинь сумын төвийн түргэний юу байхгүй хэцүү байна гээд цалин, тэтгэврээ өгч дийлэхгүй байна гээд тэр хүнийг чинь шахаад байх боломж байхгүй байгаа юм иймэрхүү юман дээр харилцан ойлголцоод асуудлыг хийвэл Нямдаваа сайдын хувьд надад олон улсын хэмжээний зээл тусламж, юм хум олох наад цаана асуудал дээр сайн ажиллаж байгаа нь үнэн гэхдээ нөхөр журмын хувьд хэлэхэд таныг эмч нар, хөдөө орон нутагт юу гэж байна вэ гэхээр зэрэг Нямдаваа сайд маань нэг асуудал тавихаар дэлхий ярьчихаад ингээд Гялс төвөө тойрон эргэлдээд доошоогоо ерөөсөө харахаа больчихож байгаа шүү гэж яриад байгаа шүү. Та бол орон нутгийнхаа юмыг нэлээн сайн бодож орон нутгаас тавьж байгаа асуудлыг шийдэх талаар анхааралтай хандаж байгаарай. Энэ бол эхний ч асуулга биш байх, эцсийн ч асуулга биш байх тавигдах байх цааш цаашдаа.

С.Төмөр-Очир: -Асуулт асуухаар нэрсээ ирүүлсэн гишүүд асууж дууслаа. Ер нь Тамгын газар анхаараад Улсын Их Хурлын гишүүдийн асуулгыг анхаармаар юм байна. Бид нар юу вэ гэхээр зэрэг Тамгын газар тэртэй тэргүй бүртгэлтэй явдаг шүү дээ тэрүүгээрээ хяналтанд аваад хяналтынхан хариу нь яаж ирж байна вэ, тэгээд энийг хэлбэршүүлээд асуулга болгон дээр тогтоол гараад байх хэцүү байх л даа. Ер нь яаж хэлбэршүүлдэг байгаа юм ажлын төлөвлөгөө хийж асуудлыг шийдэхээр болгодог юм уу ер нь тийм хэлбэрших нь зүйтэй протокол өгдөг юм уу, эсвэл байнгын хорооны даргын гарын үсэгтэй юм өгдөг юм уу нэг гишүүний асуулгаар л Улсын Их Хурлын тогтоол гараад байвал зохимж муутай байх тэрэн дээр анхааръя.

Нямдаваа сайдыг сонсоё.

П.Нямдаваа: -Эрхэм гишүүн Далайхүүгийн өгч байгаа сануулга, зөвлөгөөг хүндэтгэж байна, хүлээж авч байна. Тэгэхдээ бас буруу ойлгогдохоор информаци дээр би энэ чинь хэвлэл, мэдээллийн улсууд бас бусад гишүүд байж байгаа учраас тэр Монгол эм импекст мөнгө өгөөд энэнээс нь өөр эм өгсөн тухай өр дарна гэдгийг манай санхүүгийн улсууд мэдэж байгаа шүү дээ. Урд нь өгсөн байсан юмны мөнгийг л буцааж өгч байгаа болохоос биш тэрүүгээр нь дахиад эм аваачиж албадан тараах гэсэн юм байхгүй энийг хэрэв тэгж ярьж байгаа бол цаана ярьж байгаа улсууд маань хэр зэрэг юм ярьж байна гэдгийг зэрэгцүүлж харах хэрэгтэй. Яагаад гэвэл урд нь байсан өрийг алга болгож байгаа болохоос биш тэр мөнгийг өгөөд дахиад эм аваачиж өг гэсэн юм байхгүй шүү дээ. Тэр бол цаанаас ирсэн захиалгын дагуу явж байгаа одоо бол аймгууд өөрсдөө тендер зарлах журамд шилжсэн байгаа энэ 2002 оны эхний сараас. Санхүү, эдийн засгийн яам, Эрүүл мэндийн яам, Баянхонгор аймаг, Дархан-Уул аймагт хагас жил туршаад энэний үндсэн дээр. Тийм учраас цаанаас ярьж байгаа улсууд маань юу хийж байна вэ, тэр эмийг үзэж харж ингэж ярьж байхгүй бол нөгөө талаар би өөрөө Сэлэнгэ аймгийн 5 сумаас сонгогдсон тэр багийн эмнэлэг ямар байгаа, сумын эмнэлэг ямар байгааг би олж үзэж байгаа ганцхан энд л суугаад байгаа юм биш энийгээ хэлэхгүй бол ердөө л Улаанбаатараас гардаггүй гадаадад явж байдаг хүн маягаар намайг ойлгуулах улсууд сонирхолтой байдаг юм тийм биш Засгийн газрын гишүүдээс хэн нь хэдэн удаа гадаад явж байгааг шалгах хэрэгтэй. Бид бие биендээ шаардлага тавих хэрэгтэй, гэхдээ үнэн юм тавихгүй бол болохгүй.

С.Төмөр-Очир: - Эрүүл мэндийн яамны төрийн нарийн бичгийн дарга Ц.Содномпил, Т.Эрхэмбаатар нарт баярлалаа.

Хууль, тогтоолын эцсийн найруулгыг сонсгоё. Та бүхэнд тарсан байгаа.

-Нийгмийн даатгалын сангаас олгох тэтгэвэр, тэтгэмжийн тухай хуульд өөрчлөлт оруулах тухай хууль тарсан байгаа. Асуух, үг хэлэх гишүүн байна уу. Байхгүй байна. Эцсийн найруулга сонслоо.

-Нийгмийн даатгалын тухай хуульд нэмэлт өөрчлөлт оруулах тухай хуулийн төслийг буцаах тухай Улсын Их Хурлын тогтоолын эцсийн найруулга тарсан байгаа. Асуух, үг хэлэх гишүүн байна уу. Байхгүй байна. Эцсийн найруулга сонслоо.

-Нийгмийн даатгалын сангаас олгох ажилгүйдлийн тэтгэмжийн тухай хуульд нэмэлт, өөрчлөлт оруулах тухай хуулийн эцсийн найруулга тарсан байгаа. Асуух, үг хэлэх гишүүн байна уу. Байхгүй байна. Эцсийн найруулга сонслоо.

-Эмийн тухай хуульд нэмэлт, өөрчлөлт оруулах тухай хуулийн эцсийн найруулга тарсан байгаа. Асуух, үг хэлэх гишүүн байна уу. Байхгүй байна. Эцсийн найруулга сонслоо.

-Гаалийн тухай хуульд нэмэлт, өөрчлөлт оруулах тухай хуулийн эцсийн найруулга тарсан байгаа. Асуух, үг хэлэх гишүүн байна уу. Байхгүй байна. Эцсийн найруулга сонслоо.

-Эрүүл мэндийн тухай хуульд нэмэлт, өөрчлөлт оруулах тухай хуулийн эцсийн найруулга тарсан байгаа. Асуух, үг хэлэх гишүүн байна уу. Байхгүй байна. Эцсийн найруулга сонслоо.

-Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн эцсийн найруулга тарсан байгаа. Асуух, үг хэлэх гишүүн байна уу. Байхгүй байна. Эцсийн найруулга сонслоо.

-Үндсэн хуулийн цэцийн 2002 оны 01 дүгээр дүгнэлтийн тухай Улсын Их Хурлын тогтоолын эцсийн найруулга тарсан байгаа. Асуух, үг хэлэх гишүүн байна уу. Байхгүй байна. Эцсийн найруулга сонслоо.

-Үндсэн хуулийн цэцийн 2002 оны 02 дугаар дүгнэлтийн тухай УИХ-ын тогтоолын эцсийн найруулга тарсан байгаа. Асуух, үг хэлэх гишүүн байна уу. Байхгүй байна. Эцсийн найруулга сонслоо.

-Гэрээг соёрхон батлах тухай. Монгол Улс Олон улсын хөгжлийн ассоциацийн хооронд 2002 оны 1 дүгээр сарын 22-ны өдөр байгуулсан "Шүүх эрх зүйн шинэчлэл" төслийн зээлийн гэрээг баталсан. Асуух, үг хэлэх гишүүн байна уу. Байхгүй байна. Эцсийн найруулга сонслоо.

-Гэрээг соёрхон батлах тухай. Монгол Улс Азийн хөгжлийн банкны хооронд 2002 оны 1 дүгээр сарын 29-ны өдөр байгуулсан Орон сууцны санхүүжилтийн төслийн зээлийн гэрээг баталсан. Асуух, үг хэлэх гишүүн байна уу. Байхгүй байна. Эцсийн найруулга сонслоо.

-Гэрээг соёрхон батлах тухай. Монгол Улс Азийн хөгжлийн банкны хооронд 2002 оны 1 дүгээр сарын 29-ны өдөр байгуулсан Хөдөө орон нутгийн санхүүжилтийн төслийн зээлийн гэрээг соёрхон баталсан хуулийн эцсийн найруулга тарсан. Асуух, үг хэлэх гишүүн байна уу. Байхгүй байна. Эцсийн найруулга сонслоо.

Нийгмийн даатгалын 60 жилийн ойн хуралтай түүн дээр намайг очиж илгээлт өгөөч гээд байгаа тэгвэл 16.30 цагт нэг мөр радиогоор явдагаараа явъя.

Өглөөний хуралдаан 12 цаг 50 минутад завсарлав.

12.50-16.40 цагт завсарлав.

С.Төмөр-Очир: -Дараагийн хэлэлцэх асуудалдаа оръё. Өнөөдрийн Засгийн газрын мэдээллийн цагаар Дэд бүтцийн салбарт гадаадын зээл тусламжийн ашиглалт, зээлийн эргэн төлөлтийн цаашдын төлөв гэсэн мэдээллийг Дэд бүтцийн сайд Б.Жигжид танилцуулна.

Хэлэлцэж буй асуудлаар ажлын хэсэг Дэд бүтцийн дэд сайд У.Уламбаяр, тус яамны Төрийн захиргааны удирдлагын газрын дарга Ш.Сономдагва, Түлш, эрчим хүчний бодлого, зохицуулалтын газрын дарга Ц.Сүхбаатар, Зам, тээвэр, мэдээлэл, холбоо, аялал, жуулчлалын бодлого зохицуулалтын газрын дарга Ж.Сэрээтэр, Хамтын ажиллагааны хэлтсийн дарга Д.Наранпүрэв, Барилга, хот байгуулалтын бодлого, зохицуулалтын газрын дарга И.Сүрэнбаяр, Мэдээлэл, хяналт шинжилгээ, үнэлгээний газрын орлогч дарга Ө.Одгэрэл, Дэд бүтцийн улсын хяналтын албаны дарга Н.Лхагва, Иргэний нисэхийн ерөнхий газрын Бодлого, гадаад харилцааны хэлтсийн дарга Г.Даваа, Барилга, хот байгуулалтын нийтийн аж ахуйн газрын дарга Б.Бямбажав, Нүүрсний газрын дарга З.Төмөрбаатар, Авто тээврийн газрын дэд дарга Н.Зориг, Авто замын газрын дарга Р.Буд, УБТЗ-ын ХЭГ-ын ерөнхий инженер Д.Болд, Аялал, жуулчлалын газрын дэд дарга Д.Лхагвадаш, Шуудан, цахилгаан холбооны газрын дэд дарга Б.Даваацэрэн, Засгийн газрын Хэрэг эрхлэх газрын референт Ж.Уранчимэг нар оролцож байна.

Л.Гүндалай: -Даргаа надад горимын санал байна.

С.Төмөр-Очир: - Гүндалай гишүүний саналыг сонсоё.

Л.Гүндалай: - Баярлалаа. Тэгэхээр Дэд бүтцийн энэ асуудал бол чухал асуудал. Гэхдээ энэ асуудлаас арай өөр нэг тулгамдсан асуудал байгаа юм. Тэгэхээр манай Хөдөлмөр, нийгмийн хамгааллын яамны үүдэн дээр Монголын 10 орчим иргэд өлсгөлөн зарлаад даруй 9 хонож байна. Энэ бол нэлээн тулгамдсан асуудал, энэ Засгийн газартай холбогдсон асуудал. Тэгэхээр Засгийн газрын энэ цаг дээр Нийгмийн хамгаалал, хөдөлмөрийн яамны сайд Ши.Батбаярыг урьж зөвхөн саяын миний хэлсэн өлсгөлөн зарлаад байж байгаа 10 хүний талаар 5, 10 минутын мэдээлэл хийж юм уу ярихгүй юм уу гэсэн санал байна. Тэгэхээр та Ши.Батбаяр сайдыг энэ Засгийн газрын цаг дээр төгсгөлд нь ч юм уу, дунд нь ч юм уу 10 минут мэдээлэл хийгээч ээ гэж горимын санал байна.

Хоёрдугаарт, би энд орж ирэхэд гишүүд цагаасаа хамаагүй түрүүн ирээд нэрээ дарсан учраас миний нэр Гүндалай гэдэг нэр 9 дүгээрт явж байна одоо бүр урагшаа орчихлоо миний нэр бүр алга боллоо гэсэн үг горимын санал хэлэх гэсэн биш дараалал маань байхгүй болчихлоо. Тэгэхээр цөөнхөө хүндэтгээд Дэд бүтцийн сайдад тавих гэсэн миний асуудлуудыг одоо асуулгачихгүй юм уу гэсэн хоёр дахь горимын саналыг хүлээж аваач ээ гэж Их Хурлын эрхэм гишүүд та бүхнээс хүсэх гэсэн юм.

С.Төмөр-Очир: -Гүндалай гишүүнд баярлалаа. Тэр 9 дүгээрт нь таныг хэлүүлье дарааллаар нь явъя. Манайхан тэр зүйтэй байж магадгүй Жигжид сайдын дараагаар сонсоё. Ши.Батбаяр сайдтай манай албаныхан, Тамгын газрынхан холбоо бариадах. Одоо Жигжид сайдынхаа мэдээллийг сонсоё.

Б.Жигжид: -Улсын Их Хурлын дарга, эрхэм гишүүд ээ,

С.Төмөр-Очир: -Далайхүү гишүүний асуултад хариулъя.

С.Төмөр-Очир: - гишүүн асуултаа асууя.

